
Püwa Mattens Ewangelium.

I Jag.
1. Ne räntõd Jesö Kristö sündömist, kis um Dawid 

puoga, Abraam puogan.
2. Abraamft sündis Jhsaak, Ihsaakst Jahkõb, Jahköbst 

Juda un täm welihd;
3. Judast sündis Wahrez un Sarah Tamaröst; Wahrezöst 

sündis Gzron, Ezronöst Ram;
4. Ramft sündis Aminadab, Aminadabst Naassan, 

Naassanst Salma;
5. Salmast sündis Boas Rakabõst, Boasõst sündis Obed 

Rutõst, Obedft sündis Jess;
6. Jessõst sündis se köhnig Däwid, siest köhnig Dahwidst 

sündis Salaman Urija naisõft;
7. Salamanst sündis Roboam, Roboamst Abia, Abiast 

Ässa;
8. Ässast sündis Josawat, Josawatst Jomm, Joramft 

Ostja;
9. Ostjast sündis Joatam, Joatamst Äkas, Akasõst Ezekia;

10. Ezekiaft sündis Manasse, Manassest Amon, Amonst 
Jostja;

11. Jostjast sündis Jekonia un täm welihd siel Bahbilon 
wissõ wihdõb äigal;

12. Un perrõ Bahbilon wissõ wihdõb aigõ sündis Salatiel 
Jekoniast, un Salatielst Zorobabel;

13. Zvrobabelst sündis Abiud, Abiudst Eliakim, Eliakimst 
Asor;

14. Asorst sündis Zadak, Zadakst Akin, Akinst Eliud;
15. Eliudst sündis Eliafar, Eliasarft Maltan, Mattanft 

Jahkõb;
16. Jahkõbst sündis Iohsep Maria mies, kingast um sündõn 

Jehsõs, kis sahb nuttõd Kristõs.
17. IU amahd ne kasahmt Abraamst Däwid sänist umahtõ 

nehla tuoistõn kasahmt, Däwidst Bahbilon wissö wihdõb aigõ 
sänist umahtõ nehla tuoistõn kasahmt; Bahbilon wissõ wihdõb 
äigaft Kristõ sänist umahtõ nehla tuoistõn kasahmt.

18. Bet Jehsõ Kristõ sündõmi wol nei. Ku Maria, täm jema, 
Johsepõn wok kuoschdõd, jeds nänt kubbõ läemõt, sai ta lählamd 
jahlgad pähl liewtöd püwahst garahst.

19. Iohsep, täm mies, õigi woldsõ un äb tädsõ tämmõn 
uidõ tiedõ, täsch tämst sallis jara laggõ.

20. Un nei ta entsch mielsö mõtlis, wan sis ta näis unsõ 
jumahl engõlst, kis tämmõn kihtis: Iohsep, sa Däwid puoga, 
äla kartö Mariat entsch naist entsch juhw wõttõ; se, kis täm 
sisõl um sündõn, se um püwahst garahst.

21. Un tämst sündõb puoga, sien sinnõn lihb Jehsõs pa 
nimkõks pahnda, jo ta pästahb entsch rouwõ nänt patihst.

22. Bet se tükkisch um nuosuggõn, ku las täwtõd sägõ, mis 
se isahnd leb sie prawiet rõkahndön um, kis nei kihtõb:

23. Wan, üksch neitst lihb lählam, un tämmõn sündõb 
üksch puoga, un ne nutahbõd täm nim Emanuel, se um tulktõd 
„jumahl m^ädkõks".

24. Ku ni Iohsep unstö wirgis, sis ta tei nei, kui tämmõn 
se isahnd engõls wol pand, un wõtihs entsch nais entsch juhrõ;

25. Un is jela tämkõks jeds, ku täm ehschmi puoga tämmõn 
sündis, un nutihs täm nim Jehsõs.

II Jag.
1. Ku Jehsõs wol sündõn Betlemõs Juhdõ mäs, sie 

köhnig Ervdõ äigal, wan sis tnltõ ne kowahld uomõg mästõ 
Jerusalcmõ un küsthst:

2. Kus um se sündõn Iuhdõ köhnig? jo mehg uomõ täm 
tähtõ näenõd uomõg mäsõ, un uomõ tunnõd tahuda piepälam.

3. Ku se köhnig Erodõs seda kuhlis, ädahgis ta wäggi 
jara, un nei ihsch ka ama Jerusalem täm ühnis.

4. Un kutsihs kubbõ tükkisch üldöd päpihd un kehra opah- 
tijid neischti rouwift, un küsihs nänt kädstõ, kus Krijkõn lihb 
sündõ.

5. Un ne kihtist tämmõn: Betlemõs Iuhdõ mäs. Nei jo 
um kehratõd leb sie prawiet:

6. Un sa, Betlem Iuhdõ mäs, äd iw sugid se pischkihmi 
neischti Iuhdõ suhrschti isahndist, jo sinstõ se wälikschiji tuluhb, 
kis ül min Israel rouwõ wälikschõb.

7. kutsihs Erodõs ne kowahld sallis un küsihs nänt 
kädftõ sie äiga, kunahs se tähd näntõn näedõb wol.

8. Un sätis nänt Betlemõ un kihtis: legid un kuhldigid 
itt juwihst ül sie laps, un ku täm liewdõnd lihtõ, sis kihtigid 
min tegihs seda, ku las ma ka wõigõ läed tähnda piepälam.

9. Ku ne ni seda köhnigt woltõ kuhlõnõd, ne lekschtõ. Un 
wau, se tähd, mis ne uomõg mäs woltõ näenõd, leksch näntõn 
jedsõ, sentsch kuntsch ei paikõl ülssiesõ kuoschõ, kus se läpsch wol.

10. Ku ne seda tähtõ näistõ, saitõ ne wäggi luschtihgõks.
11. Ilu lekschtõ siesõ jellõ un liedist sie laps un Maria, 

täm jema, un mäsõ pandsõ tähnda piepälist; un teitõ entsch 
wihla wahldin, un schkinkist tämmõn kuldõ, wihrakõ un mirridi.

12. Un ju mahl kihtis näntõn unsõ, ku näntõn äb uo jemmit 
Erodõ puolõ kierõmift. Un lekschtõ pids muhdõ rekkõ taggisch 
entsch mäsõ.

13. Bet ku ne woltõ jara läenõd, wau sis Johsep näis 
jumahl engõlst unsõ, kis kihtis: vuhs ülsõ un wõta sie laps un 
täm jema entsch juhrõ un urg Egipt mäsõ un ie sentsch sihnõ, 
kuntsch ma sinnõn kihtõb; se ni um, Erodõs wotschuhb seda 
lapsta jara rikkõ.

14. Un ta nuhsis ülsõ, un wõtihs sie laps un täm jema 
entsch juhrõ üösõ un leksch Egipt mäsõ;

15. Un ei sihnõ, kuntsch Erodõs wol kuolõn, ku las täwdõd 
sägõ mis se isahnd leb sie prawiet um kihtõn, kis rõkahndõb: 
Egipt mäftõ ma um entsch puoga kutsõn.

16. Ku Erodõs nt näis, ku ta neischti kowahlist pettõd tool, 
sai ta toäggi küsisõks, un sätis un pan amahd lapst jara ta- 
pahm, nei Betlemõs kui amahd täm rubischõd kouti, kis kahd- 
aigastlist un jo nuord toottõ, sie Liga perrõ, mis ta ne kotoahld 
kädft kuhldõn took.

17. Ais um tätotõd sünd, mis se prawiet Ieremija um 
rõkahndõn, kis kihtõb:

18. Kritokandõkft umaht kuhldõd Ramas, pähgin kaibandõkst, 
itkimist un ullimist; Rael itkuhb üt entsch lapst un äb ta laskõ 
entschta druoschtõ, ne jo umahtõ loptõd.

19. Ku Erodõs tool kuolõn, rvan sis se isahnd engõls nähk- 
tis Iohsepõn unsõ Egipt masõ,

20. Un kihtis: nuhs ülsõ un toõta sie laps un täm jema 
entsch juhrõ un le Israel masõ; jo ne nmahtõ kuolõud, kis seda 
lapsta loptõ tootschihst.

21. Un ta nuhsis ülsõ un toõtihs sie laps un täm jema un 
tut Israel masõ.

22. Aga ku tema kahlis, ku Argilaus toalikschõb Juhdõ 
masõ entsch isa Erodõ asmõs, kahrtis ta sihnõ läedõ, un unsõ 
jumahlõst opahtõkstsänd leksch ta tegihs mingis tuhrõ Galilea mas.

23. Un sihnõ tund jelihs ta sies jahlgabõs, mis ne nutihst 
Nazaret, ku las se tätotõd sagõ, mis kihtõd um leb ne pratoietõd: 
ta sLb Nazaretnikahks nuttõd.

III Sag.

1. Neischi päwschi tut Jan se rischtiji un tihtschtis tüjahs 
kabahlõs Juhdõ masõ,

2. Un kihtis: kierigid taggisch neischti Patihst, jo se touwõ 
toLlikschtõks uni lehschgõl juhrõ tund.

3. Jo se um se, kingast se prawiet Jesaijas rõkahndõb 
kihtõs: säht um üksch öht ühd kihtijin lagdõl: telligid sie isahndõn 
rekkõ, tiegid tasisõks täm takahd.

4. Un ihsch JLn pidihs kamet-kärast Lrni un nagis siksõn 
ümmer entsch guhschõd, un täm tuoitõg toot kehrkid un mL-nig- 
likist mesch.

5. Si§ tuttõ täm juhrõ ama Jerusalem un ama Juhdõ 
mä un ama rous pids Jardan joug algist,

6. Un laskihst ehntschta tämstõ rischtõ Jardan jougsõ is- 
kaibõs entsch äb juwdi tüödi.

7. Ku ta ni pähgin Waristeridi un Saduzieridi näis risch- 
tõmis juhrõ tulmõ, kihtis ta näntõn: tehg uiska sündöks! kis 
tädõn um nähktõn uls urgõ siest tulbõ küsahst?

8. ^ie perahst tuogid guodigidi kastdi, seda taggisch kieri- 
mift neischti patihft.

9. Un algid mõtligid entschõst kihtõ: Abraam um mäd isa. 
— Ma tädõn kihtõb, jumahlõn um joudõ neischti kiwschti 
Abraamõn läpschi luodõ.

10. Kihras um jõwa nänt pnhdõn juhrd juhrõ pandõd. -Sie 
perahst jega üksch puh, kis juwwõ willõ äb kasaht, säb mä 
radlõtõd un tullõ eitõd.

11. Ma teidi rischtõb wedkõks sie patihst taggisch kierimis 
pähl, bet kis perrõ mihnda tuluhb, se um jo wäggi äb ku ma, 
kinga jedstõ ma äb maksa äb nei jennõ, ku ma tuodõks täm kengi 
kandõ; se ihsch teidi rischtõb sie püwa jengkõks un tulkõks.

12. Un tämmõn um se kretla kädsõ, ta entsch rihjõ puhftõb 
un ne nisõd wedahb entsch kühnõ, bet ne põpuhd ta kütahb äb 
küstahntõb tulkõks jara.

13. Siel äigal tut Jehsõs Galileast Jardan aigõ Jän 
juhrõ, ku ta ehnschta laskuhks tämstõ rischtõ.

14. Bet Jän kieldis tämmõn kihtõs: minnõn wolks kull 
sinstõ rischtõd sämift, un sa tnluhd min juhrõ?

15. Jehsõs atrõkahndis un kihtis tämmõn: las se ni nei 
küll wolgõ, nei set sähdõb mädõn ama õigis täwtõ. — Sis ta 
tämmõn seda wehlis.

16. Un ku Jehsõs wot rischtõd, astihs ta itt pakahnd wedst 
ulsõ. Un man, sis se tohwas lagihs wahldin üt täm, un Jän 
näis se jnmahl jeng nei kui mingis palahndõks ehntschta mä 
laskõm un täm pählõ tulmõ.

17. Un wan üksch öht touwõst kihtis: se um min ahrmas 
puoga, kien pählõ minnõn juwa mehl um.

IV Jag.

1. Ais Jehsõs sai siest püwahst garahst wihdõd ränkõ, las 
ta kurehst sägõ kertõd.

2. Un ku ta nehka kümdõ päwwõ un nehka kümdõ üödõ 
tt)ot paftõn, ta täsch süödö.

3. Un se kertahji leksch tämmõn juhrõ un rõkahndis: asch 
sa uod jumahl puoga, sis kiht, ku las ne kiwihd sägõd pa leh- 
baks.

4. Un ta atrõkahndis un kihtis: kehratõd um: rischtihng 
äb jela lehbaft ühd, aga jegahst ühdst sõnahst, mis jumahl suhftõ 
uls laeb.

5. Ais se kure wihsch tähnda eutsch ühnis siesõ püwwõ 
jahlgäbõ un nustis püwa kuoda katuhks pählõ,

6. Un kihtis tämmõn: asch sa uod jumahl puoga, sis lask 
ehntschta sihdstõ mäsõ; kehratõd jo um: ta eutsch engõldõn pa- 
nuhb ül sin, un ne sihnda käduhd pählõ kahndabõd, ku sa eutsch 
jalgõ kiw juhrõ äd rab.

7. Ais rõkahndis Jehsõs täm waftõ: kehratõd um f(i:. 
jumahlt eutsch isahntõ sinnõn äb lih ertlõ.

8. Tegihs wihsch tähnda se kure eutsch ühnis ühd suhr 
kuordõ mag pählõ un nähktis tämmõn ama ihlma rikuhst un 
täm knaschõmt,

9. Un kihtis tämmõn: sie tükkifch ma täb sinnõn and, asch 
sa mäsõ sadihn mihnda piepälad.

10. Ais Jehsõs kihtis tämmõn: le jara min juhrst, Satan! 
kehratõd um: sin lihb piepallõ jumahltõ, eutsch isahntõ un sien 
ühdõn palkõ.

11. Ais se kure leksch täm juhrstõ jara, un wau, ne engõld 
tultõ täm juhrõ un pahlkift tämmõn.

12. Ku ni Jehsõs kuhlis, ku Jan wol jara antõd, sis ta 
leksch tegihs Galilea masõ.

13. Un Nazaretõst jara läend ta tut un jelihs Kapernaum- 
sõ, mis järan aigahs um Zabulon un Nawtali rubihsch pählõ.

14. Ku las täwtõd sägõ, mis um rõkahntõd leb sie prawiet 
Jesaijas, kis nei kihtõb:

15. Se ma Zabulon un se mä Nawtali jnran aigahs, tuola 
puolõ Jardant un Galilea, se paganõd mä,

16. Ne rons, kis pimdõs istihst, umahtõsuhrdõ waldõ naenõd, 
un ne, kis istihst näw mäsõ un wilsõ, ndntõn urn üksch wal üls 
kargõn.

17. lieft äigast Jehsõs ührgis tihtschtõ un kihtõ: 
atkierigid patihst, jo se tonwõ wälikschtõks urn lehschgõl jnhrõ 
tund.

18. Ku ni Jehsõs Galilea säran aigahs käi, sis ta näis 
kaksch roeHõ, Sihman, kis um nimtõd Pehtõr, un Andrõks, täm 
wel; ne eht ist entsch wõrgidi sarrõ, so ne woktõ kala-mied.

19. Un ta. kihtis ndntõn: tulgid min ii huis, ma täb teibi 
rouw-weijijidõks tiedõ.

20. Pakahnd ne setihst entsch wörgõd sara un lekschtõ täm 
iihnis.

21. Un ku ta sahld jo kohgas leksch, näis ta tuoifta kaksch 
roeHõ, Jahkõb, Zebeden puoga, un Jan, täm wef, läsas entsch 
isahks Zebedeuks, ku ne entsch wõrgidi paikist; un ta neibi 
nutihs.

22. Pakahnd ne setihst sie läja sara un entsch isa, un lekschtõ 
tämmõn iihnis.

23. Un Jehsõs leksch ii mm er konti ama leb Galilea mä, 
opahtis nänt opahtõks-kuoschis un tihtschtis seda luscht-tietõ 
siestõ wälikschtõksõft un kostahntis ammõ ruijõ un ammõ waijõ 
sie rouwõ wailõ.

24. Un täm ouw leksch iil ama Siria mä, un ne tuoitõ 
täm jnhrõ ama-suglimisi ruidi, muhnda-suglist töbihst un po- 
dihft sawõttidi un apistibi kurehst, kuh-töblisi un melmen-töblisi, 
un ta tei nänt tierrõks.

25. Un tämmõn lekschtõ pähgin roustõ tagahn Galileast, 
neischti kümstõ sahlgabõst, Jerusalemõft, Juhdõ mästõ un tuola 
Pnoldõ Jardant.

V Jag.

1. Ku ta seda roustõ näis, leksch ta ühd mag pählõ un 
istihs, un täm õppisid astihst tämmõn lehschgõl.

2. Un ta tei entsch suh wahldin, opahtis un rõkahndis:
3. Wondsõd umahtõ ne, kis jengftõ joutõmõd, jo se touwõ 

wälikschtõks näntõn sahdõb.
4. Wvndjõd umahtõ ne, kingan murtõ urn, jo näntõn lihb 

druoschtõd sädõ.
5. Wondsõd umahtõ ne tasa-mielist, jo ne sie mä ieauh- 

stõbõd.
6. Wondsõd umahtõ ne, kis umahtõ nählgas un kingan 

slaipõb õigis perrõ^ jo näntõn lihb pietäwtõd sädõ.
7. Wondsõd umahtõ ne sählijid, jo näntõn lihb sähldõd 

sädõ.
8. Wondsõd umahtõ ne puhdõd südahmõst,. jo näntõn lihb 

jumahltõ näedõ.
9. Wondsõd umahtõ ne, kis mierõ pidahbõd, jo ne säbõd 

jumahl lapstkõks nuttõd.
10. Wondsõd umahtõ ne, kis õigis perahst säbõd ienihtõd, 

jo se touwõ wälikschtõks näntõn sädõb.
I I. Wondsõd tehg lihtõ, ku tädõn ne rouf min perahft 

tiebõd apnagrtõkst un waijõ un rõkahndõbõd ama^suglimist äb 
juwahmtõ wastõ teivi, asch ne net petahbõd.

12. Wolgid luschtihgõd un südahlist, jo täd pahlka um fuhr 
touwõs, jo net ne umahtõ ienihdõnõd neidi prawietidi, kis jedsõ 
teibi umahtõ wonnõd.

13. Tehg uotõ se suol sie mä pählõ. Ascb ni se suol äb 
tahrhali um, mingaks sis lihb suolõ? sis se äb kõlb jemmit äb 
kuogid ku uls eitõb un rouwist jara suotkõb.

14. Tehg uotõ se ihlma wal; jahlgab, mis mäg pählõ 
pihlõb, äb wõi jara glabdõd wolda.

15. Nei ka äb üksch äb altõ kühndõlt palahm un panuhb seda 
wakah ala, bet kühndõl-jahlgapählõ, ku las ta amahdõn wallõ 
ahndag, kis tubahs umahtõ.

16. Nei ihsch las täd wal paistahg rouwõ jedsõ, ku las ne 
uäegõd täd juwdi tüõdi, sis ne pidahbõd guodõs täd issõ, kis 
touwõs um.

17. Algid mõtligid, ku ma um (wuob) tund seda bauschlibt 
un neidi prawietidi jara ehtam; ma um (wuob) tund neidi 
tähtam, äb jara ehtam.



9

18. Io tuodlhft ma kihtõb tädõn, pigirn tohwas un mä 
kaduhb, äb ku kaduhks üksch ama pischkihm kehra-tähd aga 
kehra-tutkahrn banschlibõst, kuntsch tükkisch säb täwtõd.

19. Sie perahst kis ühd neischti pischkihrnist bauschlist jara 
ehtab un seda roustõ nei opahtõb, se fäb se ama pischkihmrsoks 
touwõ wälikschtõksõs nuttõo, aga kis tieb un opahtõb, se säb 
suhrõks nirntõd touwõ wälikschtõksõs.

20. Jo ma tädõn kihtõb, asch täd õigi äb uo parihrn äb ku 
ne kehra opahtijidõn un Wansierõdõn, sis tehg touwõ wäliksch- 
tõks äd tultõ.

21. Tehg uot kuhlõnõd, ku ne wanahdõn urn kihtõd: sin äb 
lih rnäsõ tappõ, un kis tapahb, se urn kuodõst sühli.

22. Bet ma tädõn kihtõb: kis urnmõ wel wastõ urn küsi, se 
ju urn sieft kuodõst sühli; bet kis urnmõ wel pählõ kihtõb ,,rak- 
kõr'0 se um leb nänt rõkuhd sühli; bet kis kihtõb „sa litsch", 
se um sie elf tul währtlirni.

23. Sie perahst ku sa entsch andõks altar pählõ panuhd, 
un rnielõ rabahgõb sähl ihsch sinnõn, ku sin welstõn urn rnidah- 
gid wastõ sihnda,

24. Sis jeta errtsch andõks sihn ihsch altar jeddõ un le 
jedlõrn sihnõ un lep jara entsch welkõks, un tul sis un oppõrt 
entsch andõks.

25. Wol juwa-rnieli piga wastõemsch wastuhksnikõ sentsch, 
kuntsch tehg wel tärnkõks rek pählõ kubsõ uotõ, ku las sin 
wastuhksnika älgõ sägõ sihnda sühtlijis käddõ jara ahndarn, un 
se sühtliji älgõ ahndag sihnda ne sallist käddõ, un ne sihnda 
älgõd pangõd wissõ.

26. Tuodihst ma kihtõb sinnõn, sähldõ sa jedlõrn äd päs, 
kuntsch sa sie peris schkiling jara rnaksahd.

27. Tehg uotõ kuhlõnõd, ku ne wanahdõn urn kihtõd: sinnõn 
ab lih lohlatõkst murd.

28. Äga ma tädõn kihtõb, kis mingist naista näedsõ tähnda 
tab, se urn jöwa lohlatöks murdõn entsch südahmõs.

29. Asch siu juwa sihlma sihnda patuhd sisõl wedahb, sis 
kisk tärn ulsõ un ehta sie entsch juhrstõ jara; se uni sinnõn 
Parihrn, ku üksch sin uõtkimist kaduhb, äb ku ama sin leja säb 
eklõ eitõd.

30. Asch sm juwa käisch sihnda patnhd sisõl wedahb, sis 
radlö täm mäsö un ehta tdm jara; se unj sinnön parihm, ku 
üksch sin nötkimist kaduhb, ab ku ama sm leja säb eHo eitud.

31. Ka um kihtöd: kis eutsch naisöst laguhb, sien lihb täm- 
mön laggimis räntidi ahndamist.

32. Aga ma tädön kihtöb: kis laguhb eirtsch uaisöft, kus 
lohlatöks murtöks äb uo, se pihkftöb tahuda lohlatõkft mnhr- 
dam, un kis uhtõ jara laggõnt kuoschuhb, se lohlatõkft muhrdab.

33. Wel tehg uot kuhlõnõd, ku ne wanahdön um kihtöd: 
sinnön äb lih petahmift swehröniis juhrsö, un sinnön lihb entsch 
swehrõmis jumahl jeds piddö.

34. Bet ma tädön kihtöb, ku tädön mittö suggö äb lih 
swehrö, äb touwö juhrö, jo se um jumahl guodö-räi;

35. Äb mä juhrö, jo se um jumahlön jahlgad pählö Pittöb; 
äb Jerusalem juhrö, jo se um suhr köhnig jahlgab;

36. Sin ka äb lih eutsch päh juhrö swehrö, jo sa äd sõita 
mittõ üht ibnhkft äb wahldaks äb mustaks tiedö.

37. Täd rok las wolgö ,,ne ne, äb äb" mis ül sie um, se 
um kurehst.

38. Tehg uotõ kuhlõnõd, kn um kihtõd: sihlma wastõ silmö 
un ambõ wastõ ahmbaft.

39. Bet ma tädön kihtöb, kn tädön äb lih wastõ tükschlõ 
sie äb juwahn; kis sinnön ahndab ül sie juwa kuora, sien kier 
ka sie kura kuora.

40. Un kis sinkoks täb kuodstõ un sin ammõ jara wõttõ, 
sien jeta sie poltrok ka.

41. Un kis sihnda ajahb ühd pilgim, siekoks sa le kaksch.
42. Ahn da sien, kis sihnda palab, un äla katkö ehntschta 

siestõ jara, kis sm kädstõ täb midahgid täpihntö.
43. Tehg uotõ kuhlõnõd, ku um kihtöd: sinnön lihb eutsch 

roustõ ahrmaftö un eutsch grumahnikidi gremmö.
44. Bet ma tädön kihtöb: ahrmastagid eutsch grumahnikidi, 

wehligid jnwwö, kis teidi gremnhb, pälagid nänt jedstö, kis teidi 
ertlöb un wäjastöb.

45. Nei ku las tehg wolgöd lapst eutsch tätön, kis touwös 
um, ta jo panuhb eutsch pähwa kargöm ul juwahd un äb 
juwahd un wihmö sadahin ül öigist un ül äb öigist.

46. Asch tehg neibt ühd ahrmastõt, kis teibi ahrmastöb, 
mingi pahlka täbön tuluhb? jo ka muitnikahb nei ihsch tieböb.

47. Un ku tehg set ummõ welihbõn lipsnahb uotõ, mis 
juwahmtõ tehg sis siekõks uotõ tienöb? jo ka muitnikahb nei ihsch 
tieböb.

48. Sie Perahst täbön lihb täwbnigöbön wolmist, nei ku täb 
isa touwis nm täwbnig.

VI Jag.

1. Pangib tähböl, mis tehg sautibön ahnbat, ku tehg seba 
ab ahnbatö rvuwö jebstö, las ne teibi näegöb; muitis täbön äb 
uo äb mingist palkö täb isa juhrsö touwis.

2. Ku sa ni sautibön ahnbab, sis sin äb lih pahnba eutsch 
jebbö tuhlibi tuhtschtöm nei, kui ne käb-kielist tieböb ueischi 
püwschi kuobihs un ulikis, ku las ne sägöb neischti rouwift 
ouwtöb. Tuobihst ma täbön kihtöb, näntön um ju eutsch pahlka 
käbsö.

3. Ku sa sautibön mibahgib ahnbab, sis las sin kura käisch 
älgö tiebög, mis se juwa tieb,

4. Nei ku las sin saut-anbökst iegöb jara kattöb, un sin 
isa, kis sallis näeb, se sinnön sie atmaksahb muhntön näebsö.

5. Un ku sa pälab, sis äb lih sinnön lihbö kui ne käb-kie- 
list rousumahtö, kis ahrmastaböb pihlö un pallö püwschi kuobihs 
un ulikist tuhrschi, ku las ne rous neibi näcgöb. Tuobihst ma 
täbön kihtöb, näntön um ju eutsch pahlka käbsö.

6. Bet ku sa jumahlt pälab, sis le eutsch kahmarö un 
klöksch sie uks wissõ un Pala eutsch issõ sallis, un sin täti, kis 
sallis näeb, se sinnön sie atmaksahb muhntön näebsö.

7. Un ku tehg pälatö, sis täbön äb lih jennö bloggö nei 
kui ne paganöb; ne jo mötiöböb, ku ne sis säböb kuhltöb, ku ne 
pähgin sönbi pätörtöböb.

8. Sie perahst täbön äb lih ehutschta nänt perrö tiebö' 
täb isa jo tieböb, mis täbön um wajahg jeblöm täb pälamt.

9. Sie perahst täbön lihb nei pallö: mäb isa, kis sa uob 
touwis! püwschtõb las sägö sin nim;

10. Las tulgõ sin wälikschtõks mäd juhrõ, sm tärni las 
suguhg ma pählõ nei ihsch kui tonwõs;

11. Mäd jega-päwwift leibõ ahnda mädõn tämpõ^
12. Un lask jara mädõn mäd sühd, nei kui mehg entsch 

sühliftõn nänt sühd jara laskuhm;
13. Un äla wih meidi kehrtamis sisõl, bet päfta meidi jara 

siest kurehft, sinnõn jo um se wälikschtõks un se jõud un se ouw 
iggõks. Amen.

14. Asch tehg muh rouwõn nänt sühd jara laskuht, sis nei 
täd touwõ täit täb ka tädõn suhd jara laskõ;

15. Bet asch tehg muh rouwõn nänt sühdi äd pieahndat, 
sis täd isa täd sühdi ka äb pieahnda.

16. Un ku tehg gawnht, sis älgid sagid murahglisõks nei 
kui ne käd-kielift; ne tellõbõd entsch gihm nei gawwõs, ku las 
rous neidi tuhndõgõd nänt Lastimist. Tnvdihft ma tädon kihtõb, 
näntön um ju eutsch pahlka kädsõ.

17. Ku sa gawuhd, sis las wolgõ sin päh wõitõd un sihl- 
mad pesdõd,

18. Ku sin gawwimi älgõ nähktõg muhntõn, bet entsch 
isahn sallis, un sin isa, kis sallis näeb, se sinnõn sie atmaksahb 
muhntõn näedsõ.

19. Algid kräjigid entschõn willõ mä pählõ, kus kuoid un 
rnoft sie jara riknhb, un kinga perrõ salaid kohwabõd un sie 
jara salahndõbõd.

20. Kräjigid entschõn willõ tonwis, kus äb knoid äb rnoft 
äb rik, un kinga perrõ salaid äb kohwat äb ka jara salahndõt.

21. Kus täd wihla um, sähl urn täd sü dahin ka.
22. Se sihlma um sie leja seldõm. Asch ui sin sihlma urn 

seldõ, sis um ama sin leja seldõ.
23. Asch sin sihlma um tig, sis ama sin leja um pimdõs. 

Asch se seldõm mis sinnõn uni, um Pimdõ, kui suhr sis küll se 
pimdõm ihsch lihb?

24. Äb üksch äb wõi kad isahndõn dehn, jo taühtõ ienihdõb 
uu tuoista ahrmastõb, aga ta ühd juhrõ ieb un tuoista pnolgõb. 
Tehg äd wõitõ jnmahlõn dehn un wihlan.

25. Sie pärahst ma tädõn kihtõb: älgid mnrtigid ül entsch 
moitõg, mis lihb tädõn süöd un jnodõ, äb ka ül entsch leja, 

mingaks tehg ehdõt. Wõi se jeng äb uo parihm äb ku se tuoitõg, 
un wõi se leja äb uo parihm äb ku ärnõd?

26. Wantligid touwõ ala ne lihndõd pählõ; äb ne kühlat, 
äb ne nihtõt, äb ne kühnis knbbõ ajähtõ, un täo touwõ tati 
neidi ka tuoitahb. Wõi sis tehg äd uotõ jennõ parihmid äb 
ku ne?

27. Kis urn teischti, kis wõib entsch kasahmõn ühd kühndõr 
juhrõ kasäht, koks ta küll sie perahst murtõn?

28. Un miksch perahst tehg murtõt ehtõks perahst? Wantli- 
gid ne puskuhd pählõ, mis mä pählõ kasahbõd, äb ne tuödõ 
tietõ, äb ne wehrbikschõt.

29. Ma tädõn kihtõb, ku Salaman amahs entsch guodibõs 
äb uo wvnd net apehdõn, kui üksch neischti.

30. Ku jumahl sie aina nurmõl net urn ehdõn, mis tämpõ 
kasahb un muhpõ säb aijõ eitõd, wõi sis ta tädõn äb lihpahgin 
jo emihn tiend? ak, tehg Pischkis uskõks!

31. Sie perahst tädõn äb lih murtõ un kaidlõ: mis nrädõn 
lihb suödõ, un mis mädõn lihb jnodõ, un mingaks mädõn lihb 
ehntschta ehdõ?

32. Jo amahd sellist aschahd tagahn ajahbõd set ne paga- 
nõd. Täd touwõ isa tiedõb jo küll, ku tädõn ammõ seda um 
wajahg.

33. Aga ajahgid jedlõmõks jumahl walikschtõks un täm 
õigis tagahn, sis se muh tukkisch nei tädõn säb juhrõ antõd.

34. Sie perahst älgid murtigid ut sie muh pähwa, küll se 
muhpi pähwa ihsch ül entsch murtõb. Se urn küll, ku jega ühd 
pähwan nmmõ mnr um.

VII Jag.

1. Algid sühtligid, ku las teidi älgõd sühtlõgõd.
2. Jo mis-suglimis sühkõks tehg sühtlõd, itt sellis sühkõks 

tehg sätõ sühtõltõd, un mis-suglimis aigahks tehg äigõt, säb 
tädõn wastõ aigdõd.

3. Mis sa seda pihrgaltõ näed entsch wek sihlmas, un 
seda balkõ sa äd nuomuoista ihsch entsch sihlmas?

4. Aga kui sa kihtõd entsch wek pählõ „Pihl, ma täb 
sinnõn sie pihrgal siu sihlmast uls weddõ", un wan, balk um 
sin entsch sihlmas?

5. Sa tschaba! weda jedlõm sie balk entsch sihlmast ulsõ, 
sis Perrõ seda wantlõ, kui sa sie pihrgal ummõ wel sihlmast 
wõikst uls weddõ.

6. Algid ahndagid sie püwahm pinihdõn un algid ehtagid 
ummõ krellõd sigahdõn jeddõ, ku las ne älgõd sägõd nänt jalg- 
schti jara suotktõd, un perrõ ne kierõbõd ehntschta ii mm er un 
kihskõbõd täd jara.

7. Pälagid, sis tädõn säb antõd; wotschigid, sis tehg lie- 
dat; globahtigid, sis tädõn säb wahldin tiedõd.

8. Jo jega üksch, kis palab, se säb, un kis wotschuhb, se 
liedab, un kis uks tagahn klöpuhb, sien säb wahldin tiedõd.

9. Aga kis um teischti selli rischtihng, asch täm puoga täm 
kädstõ leibõ pälab, kis tämmõn kiw ahndaks?

10. Aga ku ta täm kädstõ kallõ pälaks, kis tämmõn uiska 
ahndaks?

11. Sis nei ni tehg, kis tehg äb juwahd uotõ, muoistähtõ 
siegid perahst entsch lapstõn juwdi andõkschi andõ, kui pähgin 
emihn täd touwõ täti ähndab juwahmtõ näntõn, kis tähnda 
pälabõd?

12. Tukkisch ni, mis tehg tätõ, ku sie rouwõn tädõn wolks 
tiemift sie tiegid tehg näntõn; jo se urn se bauschlib un ne pra- 
wietõd.

13. Legid sisõl leb ne ädõd währõd. Ne währõd umahtõ 
laigahd un se rek um laigah, kust äb juwahm pählõ läeb, un 
pähgin um neidi, kis seda rekkõ läebõd.

14. Un ne währõd umahtõ kitsõd un se rek um ädõs, pids 
mingist jelahmis pählõ läeb, un weitõ um neidi, kis seda 
liedabõd.

15. Bet woidagid ehnschta neischti wiltigist prawietist, kis 
küll lambõ ärnis ehdõnõd täd juhrõ läebõd, bet sisahld ne 
umahtõ kiskijid suduhd.

16. Nänt wihla juhrstõ tädõn lihb neidi tundõ. Wõi 
wõib ka erschkist wihnõ-märidi kuorrõ aga wihgõ-märidi dad- 
schift?

17. Nei ta um, jega uksch juwa puh kahndab juwwõ willõ, 
aga jara mährgõn puh kahndab kibdidi kasidi.

18. Juwa puh äb wõi kibdldi kasidi kandõ, uu jara mährgõn 
puh äb wõi juwdi kasidi kanbõ.

19. Jega uksch puh, kis juwwõ willõ äb kahnda, säb mäsõ 
radlõtõd un tullõ eitõd.

20. Ste perahsi nänt wihlaft lihb tädõn neidi tund.
21. Äb jega uksch, kis min pählõ kihtõb ,,isahnd, isahnd" 

touwõ wälikschtõks äb läe, bet kis min touwõ isa tämis perrõ 
tiebõd.

22. Pähgin lihb, kis min pählõ kihtõbõd sies pähwas: 
isahnd, isahnd! wõi mehg äb uomõ sin sõna pählõ tulbõ aschdi 
tihtschtõnõd? wõi mehg äb uomõ sin sõna pählõ kurrõ ulsõ 
ajahnõd? wõi mehg äb uomõ sin sõna pählõ pähgin tüödi 
tienõd?

23. Sis ma itt seldift näntõn kihtõb: mina äb uo teidi 
wel äb kunahgid tundõn, legid amahd min juhrstõ jara, tehg 
tig tüö tehjid!

24. Sie perahsi kis neidi min sõndi kuhlõb un tieb nei, sie 
ma sähdlõb mingis kowahl mie juhrõ, kis entsch kuoda kiw-mäg 
pählõ um ülsõ tiend.

25. Ku nt suhrd wihmõ saduhd sadihft, un weduhd ailist, 
un tuhld puhgist un tultõ sie kuodahnjuhrõ, sis ta siegid perahsi 
is sada ümmer, ta jo wol kiw pählõ ülsõ tiedõd.

26. Un kis neidi min sõndi kuhlõb un äb tie nei, se um 
ühd mullis miekõks ühti, kis entsch kuoda jõwgõ pählõ um 
ülsõ tiend.

27. Ku ni suhrd wihmud sadihft, un weduhd ailift, un 
tohwas puhgis un saailis sie kuoda juhrõ, sis ta sadihs ümmer 
un leksch tükkisch puostõ.

28. Un se sugihs, ku Jehsõs nei wol loptõn rõkahndõ, sis 
ne rous imlift ül täm opahrõks.

29. Jo ta opahtis neidi nei kui ihsch se joudsi un äb kui ne 
kehra opahtijid.

VIII Jag.
1. Ku ta mag pähld mäsõ leksch, sis käis pähgin roustö 

tämmön tagahn.
2. Un wan, sis tut üksch spitahlig (freist) mies, sadihs 

täm jeddõ mäsõ un sihtis: isahnd, asch sa täd, sis sa wõid füll 
mihnda puhdõks tiedö.

3. Un Iehsös entsch fäd ulsö wentön täm juhrö puhtis un 
sihtis: ma täb sie tiedö, sä puhdõks. — Un ta sai nei pakahnd 
puhdõks entsch spitahlifeöst (kroipast).

4. Un Iehsös sihtis tämmön: pan tähdõl, äla kihtõ seda 
mittö uhdön; le set un nähst ehntschta sie priefterön un oppört 
sie ahndöks, mis Mohsös um pand, näntön tähdöl panmis 
perähst.

5. Kn Iehsös wol Kapernaumös sisöl läend, sis tut üksch 
kaptein täm juhrö un pälis tähnda,

6. Un kihtis: isahnd, min pois maguhfe kuonnõ mäsõ luhd 
poddimisöks, un tämmön um pähgin waijö.

7. Un Iehsös kihtis tämmön: ma täb läed un täm tier- 
roks tied.

8. Se kaptein atku ostis un kihtis: isahnd, ma äb uo nei 
währtli, ku sa min katühks äla wõikst tuhlda; kiht set ühd sõna, 
sis säb min pois tierroks.

9. Ma um rischtihng muh wälikschimis allõ, un min aklö 
um suoda-meidi; wel ku mina mingisõn kihtõfe „le", sis ta läeb, 
un tuoisõn „tul tähn". sis ta tuluhfe, un entsch poisön „tie 
seda", sis ta tiefe.

10. Ku Iehsös seda kuhlis, imlis ta un kihtis näntön, kis 
tämmön woltö uhnis tunnöd: tuodihft ma tädõn kihtõfe, sellist 
uskõ ma äfe uo Israelsõ liewdõn.

11. Bet ma tädõn kihtõfe, pähgin lihfe tullijidi uomõg puoldõ 
un õhdõg puoldo, un Aferaamõks, Jhsaakõks un Jahkõfeõks 
touwõ wälikschtõksõs istahfeõd,

12. Bet ne wälikschtõks lapst säfeõd ulsõ aitõd igähfeõ pim- 
dõ, sähl lihfe ullimi un amfeõd glöfestõmi.

13. Utt Jehsõs kihtis sie kapteinõn: le, sinnõn lihgõ nei, kui 
sa uod uskõn. — Utt täm pois sai tierrõks sies entsch ftundso.

14. Un Jehsõs tui Pehtõr knoddõ utt näis, ku täm nais 
jema magihs mäsõ jädsõ.

15. Un ta akihs täm käddõ, sis se jäd leksch täm juhrstõ 
sara, un ta nuhsis ülsõ un dehnis näntõn.

16. Un ku õhdõg sai, tuoitõ ne pähgin kurehst apistidi täm 
juhrõ, un ta ajihs ulso ne jengõd sõnahdõks un tei tierrõks ama- 
suglimisi ruidi.

17. Ku las täwtõd sägõ, mis kihtõd um leb sie prawiet 
Jesaija, kis rõkahndõb: ta um mäd wäsad entsch pählõ wõttõu 
un mäd töbidi ta um kandõti.

18. Un ku sis Jehsõs pähgin roustõ näis entsch ümmer, 
sis ta pan ehntschta tuvla puolõ sarrõ ül nuftahm.

19. Un üksch kehra opahtigi tul täm juhrõ, se kihtis tämmõn: 
opahtiji, ma tab sin ühnis läedõ, kus sina läed.

20. Jehsõs kihtis tämmõn: ne rebihstõn umahtõ ohkõd, un 
ne lihndõdõn touwõ allõ umahtõ pesahd; sie rischtihng pnogan 
äb uo, kus ta entsch pähdõ wõiks mäsõ pähnda.

21. Un üksch mnh täm oppisist kihtis tämmõn: isähnd, wehl 
minnõn läedõ un jedlõm entsch isa jara mattõ.

22. Bet Jehsõs kihtis tämmõn: tui sina min ühnis, un las 
ne knolõnõd entsch kuolindi matahgõd.

23. Un ta aftihs siesõ laijõ, un täm õppisid lekschtõ täm 
ühnis.

24. Un wan, sis nuhsis üksch snhr tohwas sära pählõ, nei 
ku ka se läja lainist sai pahrwõttõd; un ta magihs.

25. Un täm õppisid astihst täm suhrõ un wirktist tähnda un 
kihtist: isahnd äptõ mävõn, mehg läemõ ukkõ.

26. Ais ta kihtis näntõn: tehg pischkis uskõks! miksch perahft 
tehg uotõ nei ahrgad? — Un ta nuhsis ülsõ, un nutihs sie tuhl 
un sära paikõl; sis ei itt wagahks.

27. Bei ne rotis imlõs kihtist: mis se um Pa mies, ku täm­
mõn tuhl un sära kuhldsõd umahtõ?

28. Un ta tul tuola puolõ seda jarrõ siesõ Gergesener ka- 
bahlõ. Ais jnokschist tämmõn wastõ kaksch kurehst apistõd, kahl- 
mist tuldsõ, wäggi grinahd, nei ku mitt üksch is wõi seda rekkõ käedõ.

29. Uti wan, ne räwkõs kihtist: o Iehsõs, sa jumahl puoga! 
mis teggõ mädõn sinkõks um? wõi sa uod sihdõ tund meidi 
muotschõm jedlõm aigö?

30. Aähldõ kougõn nool üksch suhr bara sigdi kära-mäsõ.
31. Ais patist ne kurehd tahuda un kihtist: asch sa täd meidi 

uls aijõ, sis wehl mädõn siesõ sigahd-barrõ ailõ.
32. Uit ta kihtis: tegid. — Ais lekschtõ ne ulsõ un ailist 

siesõ sigahd-barrõ, un wan, ama se sigahd-bara ailis kuolta 
pähld jarrõ un upahndist jara siesõ weddõ.

33. Un ne kära-päintõd ailist un lekschtõ siesõ jahlgabõ un 
kihtist sie tükkisch, un mis ne kurehst apistõdõks tv oi suggõn.

34. Un wem, sis lekschtõ amahd pilsahtnikahd ulsõ Iehsõn 
waftõ. Un ku ne tahuva näistõ, pälist ne tähnba, ku las ta läk 
nänt mä-stõ jara.

IX Jag.

1. Ais ta astihs siesõ laijõ un leksch ül siela puolõ, un 
tui entsch jahlgabõ.

2. Un tvan, sis ne tuoitõ täm juhrõ ühd melmen-töblis, se 
tv oi lowahl mäsõ. Ku nt Iehsõs nänt uskõ näis, kihtis ta sie 
melmen-töblisõn- wõta druosch süvahm, min puoga, sin patuhd 
umahtõ sinnõn jara jettõv.

3. Un wem, ära list neischti kehra opähtijist rõkähndist ihsch 
entsch waisõ: se kielschtab jumahltõ.

4. Ku Iehsõs nänt mõtkidi näis, ta kihtis: miksch perahst 
tehg mõtlõt nei äb juwihst entsch südahmõs?

5. Mis um jo kewahm, kihtö „sin umahtõ sin patuhd jara 
jettõd" aga kihtõ „nuhs ülsö un käe"?

6. Ku las tehg tiedõgõd, ku sie rischtihng puvgan um joudõ 
mä pähl patidi jara laskõ, — sis ta kihtis sie rujahn: nuhs 
ulsõ, wõta entsch lowa un le kuodai.

7. Un se nuhsis ülsõ un leksch kuodai.
8. Ku ne roni" seda näistõ, sis ne imlist un jumahlõn ouwõ 

ahndist, kis sellist joudõ tv oi sie rischtihngõn andõn.

9. Un ku Jehsõs sähldõ jara leksch, sis ta näis ühd rischtihng 
toil wõtahmis juhrsõ istahm, nim Mattens, un kihtis tämmõn: 
käe minnen ühnis. — Un ta nuhsis ülsõ un leksch tämmõn ühnis.

10. Un se sugihs sien lohda juhrsõ istõs täm kuodahs, wan 
sis tui pähgin toki wõtahjidi un patlisi, un istihstõ sihnõ ihsch 
Jehsõks un täm oppijidõks ühnis lohda juhrõ.

11. Ku seda ne Warisierõd näistõ, sis kihtist ne Jehsõst 
oppijid pählõ: miksch perahst täd opähtiji ne toii wõtahjidõks un 
ne pallisteks kubsõ süöb?

12. Ku Jehsõs seda kahlis, ta kihtis näntõn: tierrõdõn äb 
uo arschtõ wajahg, bet ne rujahdõn set.

13. Legid parihmftis jedspeidi un epigid, mis se um: min 
ahrmastõb sählõmi un äb eppõrd. Ma um jwueb) tund neidi 
patlisi kutsõm patihst taggisch kierõm un äb neidi õigisi.

14. Ais fiel äigal tuitõ Jänstõ eppijid täm juhrõ un kih­
tist: miksch perahst gawnhm mchg un ne Warisierõd nei jennõ, 
un sinstõ eppijid äb gawnht?

15. Un Jehsõs rõkahudis nänt pählõ nei: kui wõibõd ne 
käsgõnd-rous murtõ nei kohgin, knutsch se bruhdgana nänt juhrs 
um? se äiga küll lihb, ku se bruhdgana säb näntõn jara wõttõd, 
küll ne sis gawnhbõd.

16. Äb üksch äb paik wannõ ärnt ühd lupahtõks irt uhdstõ 
arnofi; se lupaht katkõb ehnschta jo sie ärn juhrstö jara, un se 
ouk säb jo suhrõks.

17. Äb ka sä waltõd nhsch wihn wanschi nagis rihstis, 
umitis ne rihstõd põrgõbõd katki, un se wihn ailõb uls, un ne 
rihstõd läebvd ukkõ. Bet nhsch wihn säb uhschi rihstis waltõd, 
sis iebõd muolmõd knbbõ tiehrad.

18. Un ku ta näntkõks nei rõkahudis, wan, sis üksch neischti 
pählist tui un ehtis täm jeddõ mäsõ un kihtis: min tüdahr 
paldihn jara knolõn, bet tui un pan entsch käd täm pählõ, sis 
ta säb jellõ.

19. Un Jehsõs nuhsis ülsõ un leksch tämmõn ühnis un täm 
oppijid ka.

20. Un wan, üksch nai, kien kaksch-tuoistõn äigast wok wier- 
läemi wond, astihs tagahndõ tämmõn juhrõ un puhtis täm ärnõ 
umbõltõks juhrõ^

2*

21. Jo ta kihtis ihsch eutsch juhrö: koks set mä sand täm 
ärnöd juhrö puhtö, sis ma säks tierröks.

22. -Sis Jehsös wantlis ümmer un näis tähnda un kihtis: 
wöta druosch südahm, nun tüdahr, sin usk um sinnön äptön. — 
Un se nai sai tierröks siesö eittsch stuuds.

23. Un kn ta sie Hählis tubbö tut un näis neidi lültijidi un 
seda rouwö märrö,

24. -Sis ta kihtis näntön: legid jara, se neitst äb uo jo 
kuolön, ta set maguhb. — Un ne tähnda apnagrist.

25. Ku se rous wol ulsö aitöd, leksch ta sihnö sisöl un akihs 
täm käddö, sis se neitst nuhsis ülsö.

26. Un se ouw kilihs ül ama sie mä.
27. Un ku Jehsös sähld jara leksch, käitö kaksch pimdö täm- 

mön tagahn, ne rähkist un kihtist: o sa Dawid puoga, apsähl 
lit mäd!

28. Un ku ta siesö kuoddö sisöl leksch, ne pimdöd tultö täm 
juhrö, un Jehsös kihtis näntön: wõi tehg uskuht, ku ma seda 
tädön tiedö wöib? — Sis ne kihtist tämmön: küll, isahnd.

29. -Sis ta puhtis eutsch kädköks nänt sihlmad juhrö un 
kihtis: las tädön suguhg täd usk perrö.

30. Un nänt sihlmad saitö wahldin tiedöd. Un Jehsös wäggi 
kieldis näntön jara un kihtis: pangid tähdöl, las äb uksch seda 
älgö sägö tied.

31. Bet ne lekschtö jara un teitö täm tietöböks ama sie mä 
kouti.

32. Ku ne ni woltö jara läenöd, wan, sis ne tuoitö täm 
juhrö ühd rischtihng, se wol mähm un kurehst apistöd.

33. Un ku se kure wol ulsö aitöd, sis rökahndis se mähm. 
Un ne rous imlist jara un kihtist: se wel äb uo Israels äb ku- 
nagid näedöd.

34. Bet ne Wariflerid kihtist: ta ajahb ne kurehd ulsö leb 
sie kurehd pählis.

35. Un Jehzös käi ümmer kouti ämschi jahlgabis un külschi, 
opahtis nänt opahtõks-kuodihs tihtschtõs seda luscht-opahtökft 
siest walikschtöksöst un kuostahntis ama-suglimisi töbidi un ama- 
suglimist ruidi sie rouwö wailö.

36. Un ku ta seda roustõ näis, rabahgis tämmön sähl-mehl 

iil nänt, jo ne woltõ jara pildõd un jara jettõd nei kui ne lam- 
bõd, king an paintõ äb no.

37. Ais ta kihtis entsch oppijidön: nihtõbõks um küll, bet 
weitõ um nihtijidi.

38. Sie perahft pälagid seda nihtimis isahntõ, las ta sätõg 
tüö-tehjidi entsch nihtimis juhrõ.

X Jag.

1. Un ta kutsihs entsch kaksch-tuoistõn oppijid entsch juhrõ, 
un ahndis näntõn joudõ ül ne äb juwahd jengõd, las ne nänt 
ajahgõd ulsõ un kuoftahntõgõd ama-suglimist többõ un ama- 
suglimist ruijõ.

2. Un sie kad-tuoistõn apuftil nimuhd umahtõ ne: se ehschmi 
um Sihman, kis nuttõd säb Pehtõr, un Andrõks, täm wel; 
Iahkõb Zebedeu puoga, un Jan, täm wel;

3. Wihlip un Bartolomeus; Tuomõs un Malleus se 
muitnika; Iahkõb, Alweu puoga; Lebeus lõiga-nimkõksTadeus.

4. Sihman Kahnast un Juhdas Jskariot, kis täm jara 
ahndis.

5. Nänt kaksch-tuoistõn Jehsõs sätis, Pan näntõn un kih­
tis: älgid legid paganõd rek pählõ un älgid siesõ Samariter 
jahlgabõ.

6. Legid set ne Israel kuodahst jara kaddõnõd lambõd juhrõ.
7. Legid un tihtschtigid un kihtigid: se touwõ wälikschtõks 

um tähnõ lehschgõl juhrõ tund.
8. Tiegid ne rujahd tierrõks, puhtstigid neidi spitahligidi 

(kroipisi), wirktigid neidi kuolindi ülsõ, ajahgid kuridi ulsõ; ilmõ 
tehg uo.tõ sie sänõd, un ilmõ ahndagid ka.

9. Algid pidahgid kuldõ, äb õbdõ, äb waskõ entsch nihnis,
10. Äb ka rek-kuottõ rek pählõ, äb kaksch ammõ, äb kengi, 

äb mingist sowwõ; jega üksch tüö-tehji um jo küll entsch tuoitõg 
währts.

11. Ku tehg mingis jahlgabõ aga küllõ läetõ, sis kuhldigid 
tehg, wõi sähl wolks mingi, kis wolks währts, un sie juhrõ 
iegid kuntsch tehg sähld jara läetõ.



22

12. Kus tehg mingis tubbõ sisõl läetõ, tehrintigid seda,
13. Un asch se kuoda währts um, sis täd mier ut sie tuluhb, 

asch se äb uo rvährts, sis täd mier tegihs kierõb täd juhrõ 
taggisch.

14. Un ku mingi teidi äb ta piewõttõ äb ka täd sondi kuhldõ, 
sis tegid sieft kuodahst aga jahlgabõst utsõ un röptahgid sie põrm 
ka entsch jahlgad juhrft jara.

15. Tuodihst ma tädön kihtõb: sie Sodom un Gomorra ma 
rouwõn lihb jo kewahmstis sühtlõmis pähwat äb kn sellis jahl- 
gabõn.

16. Wan, ma satõb täd neku tambõd suduhd wailõ; sie 
Perahst wolgid kowahld neku uiskad un bäs wiltibt neku pa- 
lahndõkst.

17. Woidagid ehntschta sie rouw jedstõ, jo ne teidi nuoahn- 
dabõd entsch sühtlimis-kuodihs un peksahbõd teidi entsch opah- 
tõks-kuodihs.

18. Un tehg satõ wälikschijid un köhnigõd jeddõ wihdõd min 
Perahst uäntõn un ne paganõdõn pa tähdõl pandõbõks.

19. Ku ne ni teidi nuoahndabõd, sis ätgid murtigid, kui 
aga mis tädõn lihb rõkahndõ; jo sies entsch stundsõ sab tädön 
antõd, mis tädön lihb rõkahndõ.

20. Jo tehg äd notõ ne, kis sähl rõkahndõb, bet täd isa um, 
kis leb täo rõkahndõb.

21. Sähl üksch wel ahndab sie tuoif wel jara, las tämmõn 
sagõ tutkahm tiedõd,. un se isa sie Puoga, un ne lapst nuhsõbõd 
wastõ entsch wanbisi un nawõbõd nänt jara.

22. Un tädõn lihb ienihtõd sadõ jegahst miest min nim pe- 
rahft; kis lopahndõkst sänist kahndatõb, sesab iggõks isglaibdõd.

23. Asch ne teidi uhds jahlgabõs gremuhbõd, sis urgigid 
tuoisõ. Tuodihst ma tädön kihtõb, tehg äd johdat ne Israel jahl- 
gabõd leb läed, kuntsch se rischtihng puoga tuluhb.

24. Se oppiji äb uo ülihm äb ku täm opahtiji, äb ka 
pahlkali äb uo ülihm äb ku täm isahnd.

25. Se um oppijin küll, ku ta säb itt kui täm opahtiji, un 
se pahlkali itt kui täm isahnd; ku ne seda kuoda-isahnt umahtõ 
Belzebulõks nuttõnd, kui Pähgin emihn sis wel täm aimõ?

26. Sie perahst älgid kahrtagid tehg neischti. Jo äb mi- 

dahgid äb uo jara gläbdõd, su se ulsõ äb tulks, un äb midahgid 
äb uo nei sallis, ku se äb saks tietõbõks.

27. Mis mina täbõn kihtõb pimdõs, seda rõkahndigid walsõ, 
un mis tehg kuorrõ kirhlõt, seda kihtigid katuhkft pählõ.

28. Un algid kahrtagid tehg neischti, kis sie leja tapahbõd 
un seda jengõ äb wõit tappõ; kahrtagid jemmit siest, kis leja un 
jeng wõib jara rikkõ eHõ.

29. Wõi äb sät kaksch wermlinkist ül ühd schkitting wostõd? 
siegid perahst äb üksch neischti äb sada mäsõ bäs täd issõ.

30. Aga ka täd ibichkst täd pähd pählõ tükkisch umahtõ jara 
lugdõd.

31. Sie perahst älgid kahrtagid; tehg uotõ parihmõd äb ku 
pähgin wermlinkisi.

32. Sis ui kis mihnda tapahrdõb rvuwõ jeds, seda ma täb 
tapahrdõ eutsch isa jeds, kis touwis um.

33. Bet kis mihnda jara kieldõb sie rouwõ jeds, seda ma 
täb ka jara kieldõ entsch isa jeds, kis touwis urn.

34. Älgid mötligid, ku ma urn (wuob) tund mierõ sätöm mä 
pählõ; ma äb uo tund mierõ tuom bet mõhkõ.

35. Ma um (wuob) tund seda rischtihngt ertlõm wastõ täm 
ifsõ un seda tüdahrt wastõ täm jemmõ un seda nuutiõ wastõ täm 
mie jemmõ.

36. Un rischtihng iegrumähnikahd lihbõd täm entsch kärand- 
rouf.

37. Kis entsch ifsõ aga jemmõ emihn ahrmaftõb äb ku mihn­
da, se äb uo min währts; un kis entsch puoigõ aga tüdahrtõ 
emihn ahrmaftõb äb ku mihnda, se äb uo min währts;

38. Un kis entsch rischrõ entsch pählõ äb wõta un minnön 
äb läe tagahn, se äb uo min währts.

39. Kis entsch jelahmis liedab, sien ta kaduhb, un kingan 
ummõ jelahmi niin perahst kadnhb, se täm liedab.

40. Kis teidi uswõtahb, se uswõtahb mihnda, un kis mihnda 
uswõtahb, se uswõtahb seda, kis mihnda mu sätõn.

41. Kis uhtõ prawietõ uswõtahb prawiet nims, se prawiet 
pahlka säb; kis õigis uswõtahb õigis nims, se õigis pahl- 
ka säb.

42. Un kis uhtõ neischti ama pischkihmift set uhd kruhs 

kühlma wedkõks juotöb sie perahst, ku tämmõn oppijis nim um, 
tuodihst ma tädön kihtöb, ku sien ummö pahlka äb kad.

XI Jag.

1. Un se sugihs, ku Jehsös wol loptön ummö kahd-tuoistön 
oppijin pawehlö, sis leksch ta sähldö jara opahtöm un tihtschtöm 
nänt jahlgabis.

2. Un ku Jan wisahs wolds neidiKriftö tüödi kuhlis, sätis 
ta kaksch entsch oppijist,

3. Un Pan sieft küssöm: wöi sa uod se, kingan um tulmist, 
aga lihb mädön muhdö wodlö?

4. Jehsös atrökahndis näntön un kihtis: legid un kihtigid 
Janõn seda, mis tehg näetõ un kuhlöt.

5. Ne pimdõd näeböd, ne kleschahd käeböd, ne spitahligöd 
(kroipift) saböd puhdöks, ne kurlist kuhlõbõd, ne kuolönöd nuh- 
sõbõd ulsö, un ne santidön säb se luscht-söna tietõbõks tiedöd.

6. Un wondsi um se, kis nun perahst patuhd sisöl äb sada.
7’ Л“ ne ni islra lekschto, sis Jehsös ührgis rökahnd sie 

rouw pählö Janst: mis tehg uotö läenöd wantlöm tüijö mäsö? 
wöi mingist ruogõst, mis tuhk sihnö un tähnö ältab?

8. Aga mis tehg lekschto sihnö wantlöm? wöi tehg täschtö 
mingist rischtihngtö piemdis ärnis näed? wan, kis piemdidi ärni 
pidahböd, umahtö köhnig kuodihs.

9. Aga mis tehg uotö läenöd wantlöm? wöi tehg täschtö 
mingist prawietõ näed? ne, ma tädön kihtöb, se um wel emihn 
ku prawiet.

10. Le jo um se ihsch, kingast pihlöb kebratöd: wan, ma 
sätöb ummö engöl sin jeddö, kingan lihb sie rek sin jedstö wal- 
möks teUö.

11. tuodihst ma tädön kihtöb, ämschti neischti, kis naischti 
umaht sündönöd, äb uo äb üksch nuhsön, kis suhrimi wolks äb 
ku Ian se rischtiji; bet se, kis pischkihmi um touwö wälikschtök- 
sös, se um suhrim äb ku ta.

12. Sie rischtijis Jan äigast sihdö sänist kahndatöb se touwö 

wälikschtõks wäglis sisõl tikkimist, nn kis wäglis tikuhbõd, ne 
seda säbõd.

13. Amahd jeddõpeidi kihtijid un ne jumahl pandõkst Jcmö 
sänift nmahtõ opähtõnõd siest, mis wol tulbõ.

14. Un asch tehg tätõ seda piewõttõ, ta um Elijas, kingan 
wok tulmist.

15. Kingan kuohrad nmahtõ kuhldõbõks, se las kuhlõg.
16. Mis ascha juhrõ minnõn lihb seda roustõ tasahntõ? ta 

um tasahntõb ne lapst juhrõ, kis tõrg pählõ istahbõd un nutah- 
bõd ne muhnt sellist pählõ,

17. Un kihtõbõd: mehg uomõ tädõn lültõnõd, un tehg äd 
uotõ dantschõnõd; mehg uomõ tädõn kaibõnõd, un tehg äd uotõ 
itkõnõd.

18. Jän um tund, is ta süö is ka juo, un ne kihtõbõd: täm- 
mõn um se k.ure.

19. Se rischtihng puoga um tund, süöb un juob, un ne 
kihtõbõd: wan, üksch rischtihng, kis nieliji um un wihn raiskiji, 
ne toll-wõtahjidõn un patliftõn biedõrs! se kowahlõsõn lihb 
õigistõdõn sädõ neischti entsch läpschift.

20. Sis ta ührgis neidi jahlgabidi suoimõ, kus täm immõ- 
tüöd ama emihnwoltõnuosuggõnõd,kuneiftuotõpatihft atkierõnõd.

21. Wvi sin, Korazin! woi sin, Betsaida! ku Tihrõs un 
Sihdans ne imuhd wolkstõ nuosuggõnõd, mis täd wail umahtõ 
nuosuggõnõd, sis ne wolkstõ jeds argõ kuotihs un tuhgõd sisahl 
patihst jara-kierdõks tienõd.

22. Sie perahst ma tädõn kihtõb, Tihrõn un Sihdanõn jo 
kewämstis lihb sühtlimis pähwal äb ku tädõn.

23. Un sa, Kapernaum, kis sa uod suhrõks nuhsõn touwõ 
sänift, sa säd ell sänift mäsõ lüktõd, jo ku Sodomõs ne imuhd 
wolkstõ nuosuggõnõd, mis sin juhrsõ umahtõ nuosuggõnõd, sis ta 
wel tämpõ wolks iend;

24. Sie perahst ma tädõn kihtõb, sie Sodom män parihmftis 
lihb sühtlimis pähwal äb ku sinnõn.

25. Sies entsch äigas Iehsõs atrõkahndis un kihtis: ma 
sihnda tenuhb, täti, touwõ un mä isahnd, ku sa neidi aschdi äd 
uo kawahlõdõn un moiftligõdõn tietõbõks andõn, un neidi äb- 
moistligõdõn uod tietõbõks tiend.

26. Tuodihst, täti, nei se um sin jedft juwihst nitel perrö 
wond.

27. Amahd aschahd umahtõ min käddö antõd min isahst, 
un ab üksch äb tund seda puoigö ku set se täti ühd, un ab üksch 
ab tund seda issõ ku set se puoga ühd, un kingan se puoga täb 
tietõbõks tiedö.

28. Tulgid tähnö min juhrö amahd, kis tehg lählamd 
südahmöks un kahndamt tähdöd uotö, ma täb teidi k,ewahmtö.

29. Wötahgid min kahndam entsch pählö un opigid minstö, 
jo ma um (wuob) tasa-mieli un amahst südahmöft madahl, sis 
tehg kewahmtõ liedatö entsch jengõdõn.

30. Min iggös um Piemdö, un min kahndam um kewahm.

XII Jag.

1. Sie§ entsch äigas Jehsõs käi püwahn pähwan leb 
wihla un tämst oppijid täschtö süödö un ührgift pähkift katkö 
un süödö.

2. Ku ne Warisieröd seda näistö, kihtist ne tämmön: wan, 
sinstö oppijid tieböd, mis äb sähdö püwahn pähwan tied.

3. Un ta kihtis näntön: wöi tehg äd uotö luggönöd, mis 
Däwid um tiend, ku ta un ne, kis täm ühnis woltö, täschtö 
süödö?

4. Ku ta sie so jumahl kuoddö leksch un söi neidi jeddö 
pandöb leibdi, mis tämmön is sähdö süödö is ka näntön, kis 
täm ühnis woltö, set ku ne päpihdön ühd?

5. Aga wöi tehg äd uotö luggönöd jumahl kehrast, ku ne 
päpihd püwschi päwschi püwschi kuodihs sie püwa pähwa ül 
astahböd un äb sühlist umahtö?

6. Bet ma tädön kihtöb, ku se, kis sihd um, se um emihn 
äb ku püwa kuoda.

7. Ku tehg tiedökst, mis se um „min um juwa mehl 
sählömist äb' sugid oppörft", sis tehg äb wolkstö suoimönöd 
neidi äb sühlisi.

8. Se rischtihng puoga um isahnd ül sie püwa pähwa ka.
9. Un ta leksch sähldö jara un tul nänt püwwö kuoddö.



27

10. Un tünn, sählõ wol üksch rischtihng, sien wol jara kui- 
jön käisch. Un ne küsihst: wöi fe um ka õigis, püwahn pähwan 
arschtö? — Ku ne tähnda apkaibökst.

11. Bet ta kihtis näntõn: kis um teischti, kiugan lahmbas 
um, ku se tämmõn sadahks püwahn pähwan oukõ, wöi se äb 
oks akkõn täm wissõ un äb oks weddõn sie ulsõ?

12. Kui Pähgin emihu um rischtihng äb ku lahmbas? Gie 
perahst wõib püwschi päwschi juwwõ Heb.

13. Sis ta kihtis sie rischtihng pählõ: went ulsõ eutsch käd. 
— Un ta wentis sie ulsõ, un ta sai tämmõn tegihs tierrõks net 
ihsch neku se tuoi.

14. Sis ne Warisierõd lekschtõ ulsõ un pidihst nõwwõ lit 
täm, kn ne wõikftõ tähnda jara loptõ.

15. Ku Jehsõs seda sai muoistõ, leksch ta jara sähldõ, Un 
tämmõn leksch pähgin roustõ ühnis, un ta tei nänt amahd 
tierrõks.

16. Un ta kuondis näntõn, las ne tähnda tietõbõks älgõd 
tiegõd.

17. Kn las täwtõd sägõ, mis um kihtõd leb sie prawiet 
Jesaija, kis net rõkahndõb:

18. Wau, se urn min pahlkali, kiddõ ma um isnäend, un 
min ahrmas, kingan juhrsõ min jengõn juwa mehl um; ma täb 
ummõ jeug täm pählõ pahnda, un se Lihtschtõb sie ronwõn, mis 
tuoisch urn.

19. Ta äb küsahstõ äb ka rähkõ un äb üksch äb knhl vekuhd 
pählõ täm üöldõ.

20. Sie jara strömptõd rnogõ ta katki äb mnhrda, un sie 
tnhgijis dakt ta jara äb küstahnt, knutsch ta nnotieb sie õigisõn 
sie wihndig.

21. Un ne paganõd täm sõna pählõ luotõbõd.
22^ Si§ üksch knrehst apiftõd sai täm jnhrõ tnodõd, se wok 

sogdõ un mähm, un ta tei täm tierrõks, nei kn se sogdõ un 
mahm näis un rõkahndis.

23. Un anta rons ädahgift jara un kihtist: wöi se äb no 
Däwid puoga?

24. Bet ne Warisierõd seda knhlõs kihtist: se mnitis äb aja 
ne kurehd ulsõ ku set leb Belieb ul, kurehd pählis.

• 25. Jchsõs muoiftis nänt mõtkidi un kihtis näntõn: j ega 
üksch wälikschtõks, mis entsch wailõ ienaidõ säb, se laeb ukkõ, 
un jega üksch jahlgab aga kuoda, mis entsch wailõ ienaidõs, äb 
wõi pihldsi wolda.

26. Jo ku üksch kure tuvis ulsõ ajahb, sis ne umahtõ rihd- 
lõmis ihsch entschkõks; kui wõib sis nänt wälikschtõks pihlõ?

27- . Kui sis ui mina ajahks ulsõ ne kurehd leb Belzebul, 
leb kinga sis täd lapsi neidi ulsõ ajahbõd? — Sie pcrahst ne 
lihbõd täd sühtlijid.

28. Bet asch ma leb jumahl jõud ne kurehd ulsõ ajahb, 
sis jo um se jumahl wälikschtõks täd juhrõ tund.

29. Aga kui wõib üksch wäggi mies tuois wäggismie kuoddõ 
läed un täm kuod-aschahd jara wõttõ, asch ta jedlõm äb lih sie 
wäggis mie wissõ siddõn un sis täm aschahd jara raiskõb?

30. Kis äb uo minkõks, se um wastõ mihnda, un kis min- 
kõks äb kuorrõ kubbõ, se pillõb jara.

31. Sie pcrahst ma tädõn kihtõb: amahd patuhd un suoi- 
mõmift säbõd rischtihngõn pieantõd, bet suoimõmi waftõ seda 
püwwõ jengõ se äb sä rouwõn pieantõd.

32. Un ku kis midahgid rõkahndõb wastõ seda rischtihng 
Puoigõ, sien se säb pieantõd, bet kis midahgid rõkahndõb wastõ 
seda püwwõ jengõ, sien se äb sä pieantõd äb sies äb ka tulbõs 
äigas.

33. Asch tehg stahdõt ühd juwa puh, sis ta kasahtõb juwdi 
kasidi, aga pangid ühd iemährgõn puh, sis ka ne kasud lihbõd 
äb juwahd, jo se puh säb tuntõd kasuhd juhrstõ.

34. Tehg uiska sündõks! kui tehg wõitõ juwwõ rõkahndõ 
blähdõd wolds? Mis aschahst se südahm um täwsch, siestõ ka se 
suh rõkahndõb.

35. Juwa rischtihng ahndab juwahst südahm wihlaft ulsõ 
midahgid juwwõ, un wija rischtihng ahndab entsch wijahst 
wihlast ulsõ wijjõ.

36. Bet mina tädõn kihtõb, ku iil jega ühd ilmõ sõna, mis 
ne rvus rõkahndõbõd, näntõn lihb atkuostahmist ahndamist süht- 
lõmis pähwan.

37. Jo sin sõnahd perrõ sa säd õigistõd un sin sõnahd perrõ 
sa säd jara kätõd.

38. Gis atrõkahndift muhdi neifchti kehra opahtijist un 
Warifierift un kihtist: opahtiji, mehg tämö fin kädstö mingis 
tähd näed.

39- Gis ta atrökahndis un kihtis näntön: fe wija un lvhla- 
tökst muhrdaji fug tähtö wotfchuhb, un näntön äb fä äb ühtö 
tähtö antöd ku sei fe prawiet Iona tähd.

40. Io nei ku Jonas wol kuolm päwwö un kuolm üödö 
fuhr kala magst, nei fe rifchtihng puoga ka kuolm päwwö un 
kuolm üödö lihb mä fülst.

41. Ne Niniwe rouf nuhstböd paftahr pähwa fühst wastö 
feöa roustö, un kuodfchtöböd sie jara, jo ne umahtö patihst at- 
kierönöd Jona stna perahst, un wan, fihd um jemmit äb ku 
Jonas.

42. Ge köhnig jemahnd pähwa füdahm puoldö nuhstb 
pastahr pähwa fühst wastö feda roust un kuodfchtöb siejara, jo 
fe um mä tutkahmft tund Salaman kowahlöstkuhldöm, un wan, 
fihd um jemmit äb ku Salaman.

43. Ku fe äb puhdös jeng um fiestö rifchtihngöst ulst läend, 
fis ta firuhb leb ne kuhjad kuofchöd, wotfchuhb nowahtö un äb 
lieda feda.

44. Gis ta rökahndöb: ma täb taggifch kier entfch kuoda 
puolö, kust ma um ulst tund. — Un ku ta tuluhb, fis ta sie 
liedab tüja, luhdköks puhstöd un knafchöks tiedöd.

45. Gis ta läeb un wõtahb wel feis jengö entfchön ühnis, 
kis jo wihjist umahtö äb ku ta ihfch; un ku ne fis fihnö fistl 
läeböd. fis ne jelahböd fählö, un perrö fäb fe rifchtihngöks jo 
kibdift äb ku ehfchmöks. Nei ihfch lihb ka sie wihjif rouwön 
lihdö.

46. Ku ta wel nei sie rouw pählö rökahndis, wan, fis 
pihlist täm jema un täm welihd ullöpeidi, ne täfchtö tämköks 
rökahnd.

47. Gis ükfch kihtis tämmön: wan, ftn jema un ftn welihd 
ttmahtö ullö un täböd finköks rökahnd.

48. Un ta kihtis fien, kis nei wol rökähndön: kis um nun 
jema un kis umahtö min welihd?

49. Un ta wentis entfch käd ulst ül entfch oppijid un kih­
tis: wan min jema un min welihd.

50. Ne kis min touwõ tati mielperrõ Liebõd, ne ihsch umahtõ 
minnõn wel, sõsahr nn jema.

XIII Jag.

1. lAies eutsch pähwas Iehsõs leksch kuondõst ulsõ un 
istihs rahnda pählõ mäsõ.

2. Un sis tul pähgin roust täm juhrõ, nei ku ta astihs ühdõ 
laijõ nn istihs, un ama rous pihlist rahnda pählõ.

3. Un ta jennõ nänt pählõ rõkahndis leb tasahndõkst un 
kihtis: wan, üksch kühlaji leksch kühlam.

4. Un tämmõn küllõs siest siemtõst muh sadihs rek aigõ, 
sis tultõ ne lihndõd un söitõ sie jara.

5. Un muh sadihs kiwihd pählõ, kus weitõ mäd wol, un 
ta küll pakahnd idihs ülsõ sie perahst, ku ta is uo tõwahldõ mä 
stsahl;

6. Bet ku se pähwa wol kargõn, sis se weimis jara sie 
perahst, ku tämmõn is uo juhrtõ, un ta kuhjis jara.

7. Muh sadihs erschkõd wailõ, un ne erschkõd kasihst suhrõks 
un lähmatist sie jara.

8. Bet muh sadihs juwa mä pählõ un kafahtis willo, 
muh sada kõhrdalist, muh kuhd kümdõ kõhrdalist un muh kuolm 
kümdõ kõhrdalist.

9. Kien kuohräd umahtõ kuhldõbõks, las se kuhlõg.
10. Un ne oppijid lekschtõ täm juhrõ un küsihst: miksch pe- 

rahft sa nänt pählõ leb tasahndõkst rõkahndõd?
11. Ta atrõkahndis un kihtis: tädõn um antõd tiedõ neidi 

sallis pittõb aschdi siest touwõ wälikschtoksõst, bet näntõn se äb 
uo antõd.

12. Zo kingan um, sien säb antõo, ku las tämmõn küll 
wolgõ, bet kien äb uo, sien säb ka jara wõttõd, mis tämmõn um.

15. -Ste perahst ma näntkõks rõkahndõb leb tasahndõkst, ku 
ne näedsõ äb näetõ un kuhlõs äb knhlõt äb ka samuoistaht.

14. Un nänt juhrsõ läeb se Iesaija kihtõks tähdõks, kis kih- 
töb: kuohradõks tehg kuhlõt, bet äo samuoistaht, un näedsõd 
sihlmadõks tehg näet, bet äd nuomanuht.

15. Nei sie rouw südähmd umahtõ jara tuimõnd, un kuoh- 
rist ne umahtõ Pakurlist un umahtõ ummõ sihlmad wissõ tieuõo, 

, nei ku ne sihlmadoks ab näet un kuohradõks äb kuhlöt un sü> 
dahmöks äb muoistaht, ab ka atkierõt, ku ma neidi arschtöks.

16. Woudsõo umahtõ täd sihlmad, ku ne näeböd, un täd 
kuohrad, ku ne kuhlõbõd.

17. Io tuodihst ma tädõn kihtõb, jennõ prawietidi un õigisi 
roust umahtõ tänõd näedõ, mis tehg uäettz, un äb uotõ seda 
näenõd, un kuhlõ, mis tehg kuhlõt, un äb uotõ seda kuhlõnõd.

18. Sis kuhligid nt tehg seda kihtömist siestõ kühlajift.
19. Ku kis seda sõnnõ siest touwõ wälikschtõksõst kuhlõb un 

äb samuoista, sis tuluhb se kure un tõmbõb se jara, mis täm 
südahmõ um kühlatõd; se um se, mis rek aigõ um kühlatõd.

20. Bet se, mis sie kiwlimis pählõ um kühlatõd, se um se, 
ku mingi seda sõnnõ kuhlõb un üldihn luschtõks sawõtahb;

21. Bet tämmõn äb uo juhrtõ ihsch eutschõn, un mingis 
äiga ta um uskli. Ku nt wigahd un wäjad nnhsõbõd sie sõna 
perahst, sis La pakahnd patuhd sisõl sadahb.

22. Bet se, mis erschkõd wailõ um kühlatõd, se um se, ku 
mingi seda sõnnõ kuhlõb, un se murlimi jelahmi siesõ ihlmas un 
se rikkus wiltib lähmatõbõd sie sõna jara, un se siemt äb ahnda 
äb mingist willõ.

23. Bet se, mis juwwõ mäsõ um kühlatõd, se um se, kis 
seda sõnnõ kuhlõb un samuoistahb, un tieb nct juwwõ willõ, 
muh sada kõhrdalist, muh kuhd kümdõ kõhrdalist un muh kuolm 
kümdõ kõhrdalist.

24. Wel muh tasahndõks ta näntõn nihschis un kihtis: se 
touwõ wälikschtõks um nei ku mingi rischtihng, kis juwwõ siemtö 
eutsch nurmõ kühlis.

25. Sis, ku ne rous magihft, tut täm iegrumahnika un 
kühlis kibdidi aindi ne nisõd seggõ un leksch jara.

26. Ku ui se woruhks kasihs un wihla japsihs, sis sugihs 
se äb juwa aina ka sihnõ.

27. Sis lekschtõ ne puoschid sie peri-mie juhrõ un kihtist: 
isahnd, wõi sa äd uo juwwõ siemtö eutsch mäsõ küllõu? kust se 
äb jnwa aina nm sihnõ n uh sõit?

28. Ta kihtis näntõn: sie um se iegrumahnika tiend. — 

Sis kihtift ne puoschid: wõi sa täd, ku mehg läeksmõ un kitknhk- 
sõm sie uls?

29. Ta kihtis: äb, ku tehg neidi nisidi ka ühnis äd katkõt 
ulsõ, tädõn nei seda äb juwwõ ainõ kitkõs.

30. Las ne mnolmõd kubsõ kasahgõd nihtõb äiga sänist; un 
nihtõb äigal ma täb ne nihtijidõn kihtõ: kuorrigid ehschmõks sie 
äb juwa aina un sidahgid sie knschtis, se urn jarä küttõb^ ne 
nisõd kuorrigid un wihgid min kühnõ.

31. Wel muh tasahndõks ta näntõn nihschis un kihtis: se 
touwõ wälikschtõks um nei ihsch neiu üksch sinap-groudõs, mis 
üksch rischtihng wõtihs un kühlis entsch mäsõ.

32. Se küll um se pischkihmi am ah st siemtõst, bet ku ta 
lihb ülsõ kassõn, sis ta urn se suhrimi ne nätõd segahs un urn 
neku üksch puh, nei ku ne lihndõd touwõ aldõ tulbõd un pesdi 
tiebõd täm oksihs.

33. Wel muh kihtõmis ta näntõn kihtis: se touwõ wäliksch- 
tõks um tasahntõb apähtõks juhrõ, mis üksch nai wõtihs un 
segihs segahmõl knolm wakkõ jouwdi, kuntsch se tükkisch sa- 
apahndis.

34. Ammõ sellist Jehsõs rõkahndis sie rouw pählõ leb ta- 
sähndõkft, un bäs tasahndikschi ta näntõn is kiht itt is midähgid.

35„ Ku las täwtõo sägõ, mis rõkahntõd um leb sie prawiet, 
kis kihtõb: ma täb ummõ suh wahldinsch tiedõ leb tasähndõkst, 
ma isrõkahndõb afchdi, mis siest ihlma urgandöksõst umaht jara 
wardõd wonõd.

36. Sis Jehsõs laskihs sie rouw entsch juhrst jara un 
leksch kuodai. Un täm oppijid astihst täm juhrõ un kihtist: 
isnihschõ mädõn sie kihtõks siest äb juwahst äinast nui pählõ.

37. Un ta atkuostihs un nänt pählõ kihtis: se rischtihng 
puoga urn se, kis juwwõ siemtõ kühlab.

38. Se mä uni se ihlma, se juwa si^mt umahtõ sie touwõ 
wälikschtõks lapst, se äb juwa äina umahtõ ne wihjist rous.

39. Un se iegrumahnika, kis neidi kühlab, um se kure, se 
nihtõb äiga um sie ihlma lopahndõks tutkahm, un ne nihtijid 
umahtõ ne engõld.

40. Nei kui nt se äb juwa äina säb kubbõ kuordõd un tul- 
kõks jara kuttõd, nei ka suguhb sie ihlma lopahndõks tutkahm.

41. Se rischtihng puoga sätõb entsch engõld, un ne kuor- 
rõbõd täm wälikschtõksost ama ab juwa un nänt, kis äb õigift 
tiebõd,

42. Un ehtabõd nänt palahbõ aijõ, sählõ lihb ullimi un 
ambõd dõrschõmi.

43. Sis ne Sigist paistahbõd nei kui se pähwa entsch isa 
wälikschtõksõs. Kien kuohrad umähtõ kuhldsõd, las se kuhlõg.

44. Wel se touwõ wälikschtõks um nei ihsch neku üksch mäsõ 
jara gläbdõd wihla, mis üksch rischtihng liedis un pidihs sallis; 
un luschtihgõl ül sie ta laeb unmühb jara tükkisch, mis tämmõn 
um, un wostahb sie mci.

45. Wel se touwõ wälikschtõks um tasahntõb ühd kohp-mie 
juhrõ, kis juwdi elmidi wotschihs.

46. Un ku ta ühd tõwrõ elmõ liedis, sis ta leksch un mühsch 
tükkisch jara, mis tämmõn wol, un wostihs sie.

47. Wel se touwõ wälikschtõks um wõrgõ juhrõ tasahntõb, 
mis merrõ säb eitõd un ämtisi kaldi wejuhb.

48. Ku se sis wol täwsch, sis ne wedihst täm ulsõ, un mäsõ 
istõnõd kuorrõbõd ne juwahd kalahd kubbõ rihstõd sisõl, bei ne 
jara mährgõnõd ehtabõd jara.

49. Nei ihsch se sie ihlma lopahndoksõ! ka lihb; ne engõld 
läebõd ulsõ un ehtabõd ne äb õigist ne õigift segahst ulsõ,

50. Un ehtabõd nänt palabbõ aijõ, sähl lihb ullimi un 
ambõo dõrschõmi.

51. Un Jehsõs küsihs nänt kädftõ: wõi tehg sie tükkisch 
samuoistaht? — Ne kihtist: ne, isahnd.

52. Ms ta kihtis: sie perahst jega üksch kehra opahtiji, 
kis um touwõ wälikschtõks pählõ opahtõd, um nei ihsch neku 
üksch kuoda isahnd, kis entsch wihlast tuob jeddõ uhtõ unwannõ

53. Un se sugihs, ku Jehsõs ne kihtõkst wol loptõn, leksch 
ta sähld jara,

54. Un tul ummõ isa mäsõ un opahtis neidi nänt opahtõks- 
kuodi^s nei, ku ne jara ädahgist un kihtist: kust sien selli ko- 
wahlus un selli jõud um tund?

55. Wõi se äb uo ühd timmerman puoga? wõi täm jema äb 
sä nuttõd Maria un täm welihd Jabkõb un Jäses un Sihman 
un Judas?

3

56. Un tärn sösahrb, wõi ne äb uotõ amahb mäd jnhrsõ? 
kust sis tämrnõn se tükkisch tuluhb?

57. Un ne sadihft patuhd sisõl tärn ahrdin. Bet Jehsõs 
kihtis näntõn: prawiet äb kuskid äb sa j о weitõ guodintõb äb 
ku entsch rnasõ un entsch kuonnõ.

58. Un ta sählõ is Iie jennõ imbi sie perahst, ku ne ift uskõt.

XIV Jag.

1. Siel Ligal Erobõs, üksch neischti nelschti Juhbõ ma wa- 
likschijist tuhlis seda rõkkõ Jehsõst.

2. Un ta rõkahndis ummõ puoschid pählõ: se urn Jan se 
rischtiji; ta lihb kuolõnift ülsõ uuhsõn, sie perahst ta wõib sellist 
tüübi tieb.

3. Erobõs wol jo panb JLnõ akkõm, sibahrn un wistõ 
panmõ, Erobija entsch wel Wihlip nais rniel perahst.

4. Jan jo wol tämrnõn kihtõn: se sin äb sähbõ tämkõks 
lohlatõkst pibbõ.

5. Un ta tLsch tärn ama mielkõks jara tappõ, bettakahrtis 
siest rouwst, ne jo pidihst tähnba pa ühd prawietõks.

6. Bet ku Erobõ sunbi-pähwa sai pittõd, sis Erobija tü> 
bahr dantschis näntõn jebsõ, un se wol Erodõn wäggi rniel 
perrõ.

7. Sie perahst ta tõitis tämrnõn swehrõs, ta täb tämmõn 
andõ, mis ta kusuhb.

8. Un ku sis se tübahr ummõ jernahst jeblõmõks nei wol 
isopahtõb, kihtis: ahnba minnõn sihdõ mingis kouschõs Jan sie 
rischtijis päh.

9. Sis se köhnig sai murahglisõks; bet sie swehrõmis pe­
rahst un nänt perahst, kis tärn uhnis lohda juhrsõ istihst pan 
ta sie tämrnõn ahnbam.

10. UnErobõssatis, pLnJLnõn päh jara radlõrnwisahswolbs.
11. 11 n tärn päh sai sihnõ tuobõb uhds kouschõs un sie 

neitschkisõn antõd, un se wihsch sie ummõ jernahn.
12. Sis tultõ tärn oppijib, wõtihst sie leja un matihst tärn 

jara un tultõ un teitõ sie Jehsõn tietõhõks.

ti 13. Ku Jehsõs seda kuhlis, leksch ta sähldõ jara ühd läsa 
Pählõ im tui mingis tüijõ kabahlõ ükschügm. Un ne rous seda 
kuhlõnõd lekschtõ sahlgm tämmõn tagähn neischti jahlgabift.

14. Un Jehsõs seddõpeidi läeds näis pähgin rouftõ, un 
tämmõn südahm iesählis iil nänt, un ta arschtis nänt rnidi.

15. Ku ni õhdõg sai, lekschtõ täm õppisid täm snhrõ un 
kihtift: se kabahl um tüsa, un üö tuluhb pählõ; lask sie rouwõ 
entsch juhrstõ sara, las ne legõd neischi külschi entschõn Luoitõgt 
wostahm.

16. Jehsõs kihtis näntõn: näntõn äb uo sara läemist, ahn- 
dagid tehg näntõn süödõ.

17. Ne kihtift: mädõn äb uo midahgid sihd ku set wihsch 
leibõ un kaksch kallõ.

18. Un ta kihtis: tuogid minnõn nänt tähnõ.
19. Un ta pau sie rouwõnmäsõ istahm sie aina pählõ, un 

ta wõtihs ne wihsch leibõ un kaksch kallõ, wautlis ülsõ touwõ 
pählõ, tenihs un mnhrdis un ahndis seda leibõ ne oppijidõn, 
un ne õppisid ahndist sie ronwõn.

20. Un ne amahd söitõ un saitõ maguhd tähdõks un wõtihft 
ülsõ ne palahd, mis pählõ woltõ ienõd, kaksch4noiftõn wescha 
tätah.

21. Un neidi wol wihsch tnontõ, kis woltõ süönõd, bäs nai- 
schi un läpschi.

22. Un üldihn Jehsõs asihs eutsch õppisid, kn las ne aftah- 
gõd siech laisõ un täm seddõ iil legõd, knutsch ta sie rouwõ eutsch 
snhrstõ sara laskuhb.

23. Un ku ta sie rouwõ eutsch snhrstõ wol sara laskõn, 
aftihs ta iihd mäg pählõ ükschügm smuahlt pälam. Un õhdõn 
ta wol ükschügm sähl.

24. Un se lahja ju sära südahmõs wvldsõ sai lainist eitlõ- 
tõd, jo se tnhl wol näntõn wastõ.

25. Sie§ nellandõs üö-waktsõ tui Jehsõs näntõn juhrõ 
sära pählõ käeds.

26. Un ku sis ne õppisid uäistõ tähnda sära pählõ saeni, 
ädahgift ne un kihtift: se um mingi spuok. Un ohrift irmstõ.

27. St§ Üldihn Jehsõs näntkõks rõkähndis un kihtis: wol- 
gid druoschöd, se um mina; algid ädahgid.

3*

28. Un Pehtõr atrõkahndis tämmön un kihtis: isahnd, asch 
su se uod, sis wehk minnõn sm juhrõ laeb pids wcd pählist.

29. Un ta kihtis: tui. Un Pehtõr aftihs läjast ulsõ un kai 
wed pählõ, ku las ta Jehsõ juhrõ sägõ.

30. Bet suhrdõ tuhldõ näedsõ tämmõn ehtis irm, un ührgis 
waijõ un ohris: ifahnd, äptõ minnõn.

31. Iehsõs wentis pakahnd entsch käd ulsõ, akihs tärn wiffõ 
un kihtis tämmõn: ak sa pischkis uskõks: rniksch perahft sa 
ädahgist?

32. Un ne aftihft siesõ laip, un se tuhk ei wagahks.
33. Ne, kis sies lajas woktõ, tuktõ un ehtist tärn jeddõ mäsõ 

un kihtist: tuodihst, sina uod jurnahl puoga.
34. Un ne lekschtõ sie läjaks uk un tuktõ Genezaret mäsõ.
35. Un ku ne rous siesõ kabahlõs muoistihft tähnda sählõ 

wolmõ, sis ne satist ürnmer konti tiet, un tuoitõ ama-suglimift 
ruidi tärn juhrõ.

36. Un pälist tähnda, ku ne set tärn arnõ urnbõltõks juhrõ 
wõikstõ puhtõ, un arnahd, kis sihnõ juhrõ puhtift, saitõ tierrõks.

XV Jag.

I. Sis tuktõ tärn juhrõ ne kehra opahtijid uu Warisierõd 
Jerusalernst un kihtist:

2. Miksch perahft siust oppijid ticbõd wastõ seda wanihrnis 
rouwõ kerrõ? ne äb pesuht entsch käischi, ku ne leibõ suöbõd.

3. Ta atrõkahndis un kihtis näntõn: rniksch perahst sis 
tehg tietõ jurnahl pandõkstõn wastõ entsch kehrad perahst?

4. Jo jurnahl urn pand un kihtõn: sinnõn lihb issõ un 
jernrnõ guodint, bet kis urnmõ ifsõ aga jernrnõ wanõb, seda lihb 
mäsõ tappõ.

5. Bet tehg opahtõt, ku sie mis isahn aga jemahn tuluhb 
andõ, ku sie oppõrtiji jumahlõn se wolli õigis.

6. Sie perahst se nei urn, ku äb üksch jemmit entsch issõ 
äb ka jernrnõ äb guodint, un tehg uotõ seda wihtõ jurnahl pan- 
dõks jara jettõnõd entsch kehra perahft.

7. Tehg tschabahd! Jesaijas um ju kütt juwihst teischti 
jeddõpeidi tihtschtõn uu kihtõn:

8. Ne rousküpuhbõd set entsch suhkõks min juhrõ uu entsch 
uhldkõks set ne mihnda guodintõbõd, betnäntsüdahmumkougõn 
min juhrstõ.

9. Bet ilmõ ne mihnda ouwsist pidahbõd, sie perahst ku 
ne äb opahtõt äb midahgid muhdõ ku set rischtihng pawehlimist.

10. Un ta kutsihs sie rouw entsch juhrõ un kihtis: kuhldigid 
un pangid tähdõl.

11. Mis suhsõ sisõl laeb, se seda rischtihngt jara äb rik. 
bet se, mis suhstõ ulsõ laeb, se rikuhb sie rischtihng jara.

12. Ais täm oppijid tultõ täm juhrõ un kihtift: wõi sa 
seda ka tiedõd, ku ne Warisierõd saitõ küsisõks sin sondi kuhlõs?

13. Bet ta atrõkahndis un kihtis: amahd stahdõd, mis min 
Louwõ isa äb uo ftahdõn, ne säbõd amahd juhrdkõks ulsõ kistõd.

14. Atstahjigid neischti! ne umahtõ pimdõd pimdõn rek 
nähktijid; ku üksch sogdõ tuoista juvhndõb, sis nesadahbõdmuol- 
mõd oukõ.

15. Ais Pehtõr rõkahndis un kihtis tämmõn: iskiht mädõn 
sie tasahndõks.

16. Un Jehsõs kihtis näntõn: wõi tehg ka wel äd wõitõ 
samuoistõ?

17. Wõi tehg seda wel äd muoiftaht, ku tükkisch, mis suhstõ 
sisõl läeb, se läeb maggõ un sab ulsõ eitõd leb sie pera-suol.

18. Bet mis suhstõ ulsõ läeb, se tuluhb südahmõst, un se 
rikuhb sie rischtihng jara.

19. Aiestõ südahmõst jo tulbõd äb juwahd mõtkõd untapah- 
mist, lohlatõks ül aftahmist, puortõd ajahmist, salahndõmist, äb 
õigistõmist, suoimõmist.

20. Ama se um, mis rischtihngtõ jara rikuhb; bäs pessõmõt 
käduhdõks süöd äb rik rischtihngtõ.

21. Un Jehsõs leksch sähld jara un tut neischi Tirõ un 
Sihdan kabahlis.

22. Un wan, üksch Kananier nai siest entschõst mäftõ ulsõ 
läend ohris tämmõn tagahn nn kihtis: o isahnd, sa Däwid 
puoga! apsähl ül min, min tüdahr fab kurehst wäggi kibdist 
wäjastõd.

23. Utt ta tämmõn is atkiht is ühtõ sonnõ. Sis tärn oppi- 
jid lekschtõ täm juhrõ, pätist tähnda im kihtist: lask tarn jall 
entsch juhrstõ jara, ta jo rähkõb mäd tagahn.

24. Ta atrõkahndis un kihtis: ma äb uo sätõd ku ühd set 
ne Israel kärandftõ jara kaddõnd lambõd juhrõ.

25. Ta tuk un ehtis entschta täm jahlgad juhrõ mäsõ un 
kihtis: isahnd, äpt minnõu.

26. Bet ta atrõkahndis un kihtis: se äb sähd lapstõn leibõ 
jara wõttõ un pimhdõn jeddõ eitõ.

27. Se kihtis: ne, isahnd, nei se um; bet siegid perahst 
süöbõd ne pinihd neifchti lehba-sumahrist, mis ne isahndõdõn 
lvhda pähldõ mäsõ sadahbõd.

28. Sis Jehsõs atrõkahndis un kihtis: ak nai, sin usk um 
fuhr! las finnõtt fuguhg, kui sa täd. — Un täm tüdahr sai 
tierrõks sies entsch ftnnds.

29. Un Jehsõs leksch sähld jara un tuk Galilea järan aigõ, 
uu leksch ühd mäg pählõ un istihs sihn mäsõ.

30. Un sis tuk pähgin roustõ täm juhrõ, näutõn wok ühuis 
klibidi, sogdidi, mähmidi, kõwridi unweljennõ muhdi, un pantõ 
nänt Jehsõ jahlgad jeddõ, un ta tei nänt tierrõks.

31. Nei ku ne rous imlist, ku ne näistõ ne mähmõd rõkahn- 
dõm, ne kõwrõd tierrõks sänõd, ne klibahd käem, ne pimdõd 
uäem; un tenihst un nskihtist seda Israel jnmahlt.

32. Un Jehsõs entsch oppijid entsch juhrõ kutsõn kihtis: 
min um sähl seda roustõ, ku ne ui jõwa umahtõ kuolm päwwõ 
min juhrsõ wihbõnd, un näntõn äb uo äb midahgid süödõbõks, 
un ma äb tä neidi bäs süömõt entsch juhrstõ jara lask, ku las 
ne rek pählõ nälgõ älgõd kuolögõd.

33. Sis täm oppijid kihtist tämmõn: kust mehg sihdst tü- 
jahst kabahlõst nei jennõ leibõ wõtahm, ku mehg sellis pähgin 
roustõ wõiksmõ nuosüötõ?

34. Un Jehsõs kihtis näntõn: mits leibõ tädõn um? — Ne 
kihtist: seis un weitõ kallõ.

о 35. Un ta pan sie rouwõn mäsõ istahm,
36. Un wõtihs ne seis leibõ un ne kalahd, tenihs, muhrdis 

neidi nn ahndis entsch oppijidõn, un ne õppisid ahnd ist tegihs 
sie rouwõn.

37. Un ne söitõ amahd un saitõ maguhd tähdöks im wõtihst 
ülsõ, mis pählõ ei pakschti, seis wescha tätah.

38. Un neidi, kis woktõ süönõd, wvk nehka tuontõ miestõ, 
bäs naischi un läpschi.

39. Un ku ta wvk sie rouwõ entsch juhrftõ jara laskõn, 
astihs ta laijõ un tui' Magdala rubihsch pählõ.

XVI Jag.

1. Mis ne Warisierõd un Saduzierõd tulto täm juhro un 
kertõs tahuda küsihst täm kädst, ku las ta touwõst näntõn mingist 
tähtõ nähktõg.

2. Bet ta atrõkahndis un kihtis: õhdõn tehg kihtõt: muhpõ 
lihb knasch äiga, j о se tohwas um punni.

3. Un uoudschõl tehg kihtõt: tämp slikt äiga lihb, jv se 
tohwas um punni un pilli. — Tehg tschabahd! seda touwõ 
nähktõmift tehg tiedõt tähdõl pahnda, miksch perahst sis tehg 
neibi äiga tähdidi ka äd muoistaht tähdõl pahnda?

4. Se wihji un puvrtõd ajahji sug tähtõ wotschuhb, un 
näntõn äb lih äb ühtõ tähtõ antõd sädo ku set se prawiet Jona 
tähd. — Un ta jetihs nänt un leksch sähld jara.

5. Un ku täm oppijid woktõ ük tulnõd, ne woktõ jara 
unnõnõd leibõ ühnis wõttõ.

6. Un Jehsõs kihtis näntõn: pangid tähdõl un wvidagid 
ehntschta siestõ Warisierõd un Saduzierõd apahtõksõsi.

7. Sis ne mõtlisi entsch mielstõ un rõkahndist: se lihb se, 
ku mehg äb uomõ leibõ entsch ühnis wõttõnd.

8. Ku Jehsõs seda nuomuoiftis, sis ta kihtis näntõn: tehg 
pischkis uskõks! mis tehg mõtlõt siest, ku tehg äd uotõ leibõ entsch 
ühnis wõttõnd?

9. Wõi tehg wel siesi äd sätõ arrõ? wõi tehg ne wihd 
lehba pählõ äd mõtlõt, mis wihd tuvntõn sai jara jagdõd, un 
mits wescha tätah'tehg sähld kubbõ kuvrrist?

10. Äb ka ne seis lehba pählõ sie nehka tuvntõn, un mits 
wescha tätah tehg sähld ülsõ wõtihst?

11. Kui tehg siestõ md sätõ arrõ, ku ma tädõn is rõkahnd 
lehbast, ku ma kihtis „woidagid ehntschta siestõ Warisierõd un 
Saduzierõd apahtõksõst^?

12. Sis ne saitõ arrõ, ku ta is uo sugid kihtõn, ku näntõn 
um woidamisi siest lehba apahtõksõst, bet siest Warisierõd nn 
Saduzierõd opahtõksõst. 7

13. -Sis Jehsõs tui siesõ jahlgabõ Zesarea Wihlip un 
küsihs entsch õppisid kädstõ: mis ne rous kihtõbõd, kis mc, se 
rischtihng puoga wollt?

14. Ne kihtist: muhd rõkahndõbõd, sa wollt se rischtiji Jan, 
muhd tegihs, sa wolli Elijas, muhd, sa wollt Jeremijas aga 
üksch neischti prawietist.

15. Sis ta küsihs nänt kädstõ: mis sis tehg kihtõp kis ma 
urn (wuob)?

16. Sis rõkahnd is Sihman Pehtõr un kihtis: sa uod Kri- 
stõs, sie jelsõ jumahlõn puoga.

17. Un Jehsõs atrõkahndis un kihtis tämmõn: wondsi sina 
uod Sihman Jona puoga! leja un wer äb uotõ sinnõn seda 
tietõbõks tiend, bet min isa, kis touwis um.

18. Un mina sinnõn kihtõb ka: sina uod Pehtõr, un sie kiw 
pählõ ma täb entsch draudsib ülsõ tied, un ne ell währõdõn äb 
lih teda windõ. ,

19. Un ma täb sinnõn ne touwõ wälikschtõks wõtmõd andõ, 
un tükkisch, mis sa sie mä pählõ sidahd, sien lihb touwõs ka 
sittõdõn wolda, un mis sina sie mä pählõ pästahd, sien lihb 
touwõs ka pästõdõn wolda.

20. Sis ta pan entsch oppijidõn, ku näntõn äb lih äb uhdõn 
seda kihtõ, ku ta um Jehsõs se Kristõs.

21. Siestõ äigast ührgis Jehsõs nähktõ entsch oppijidõn, ku 
tämmõn um läemist Jerusalems un jennõ zieschõmist neischti 
w an ih mist un üldist päpihst un kehra opahtijist, unjara kuodsch- 
tõd säbõ un kuolmandõs pähwas ülsõ nuhsõ.

22. Un Pehtõr tähnda entschjuhrõ wõttõs ührgis tämmõn seda 
jara kieldõ un kihtis: isahnd ahrmakst sina ehntschta, las nei sinnõn 
älgõ suguhg.

23. Bet ta kieris ehittschta ümmer un kihtis Pehtõrõn, lajk 
minftõ jara, Satan, sa mihnda ertlõd! la jo äd mõtlõ, mis ju­
mahlõn, bet mis rouwõn luschtihb.

24. Lis Iehsõs kihtis entsch oppijidõn: afch mingi tab min 
verrõ tuhlda, fe las kieldõg ihfch ehntfchta uu wõtahg entsch rifcht 
entsch pählõ nn min tagahn läegõ.

25. Jo -fe, kis ummõ jelahmis täb üllõ piddõ, sien ta kaduhb 
jara, bet kingan fe jelahmi kaduhb min perahst, fe tärn liedab.

26. Mis fe sie rifchtihngõn äptõb, ku ta ama sie ihlma oks 
windõn, nn fe jeng laeks tämmõn ukkõ? aga mis wõib fe rifch- 
tihng andõ, mingaks ta entsch jengõ wõiks tegihs pästõ?

27. Jo fe rifchtihng puoga tuluhb ummõ isa guodibõs 
ühnis ummõ engõldõks, un fis ta jega ühdõn makfahb täm tüöd 
Perrõ.

28. Tuodihft, ma tädõn kihtõb, muhdi wel neifchti, kis fihdõ 
pihlõbõd, seda näwõ äb maitfõt, kuutfch ne näebõd seda rifchtihng 
puoigõ tuliuõ entsch wälikfchtõkfõs.

XVII Sag.

1. Utt perrõ kuhtõ päwwõ wõtihs Iehsõs entsch juhrõ 
Pehtõr un Iahkõb utt Jan täm wek, un wihfch nänt ihfchkis 
ühd kuordõ mag pählõ.

2. Un ta sai näntõn näedfõ kildfõks, un täm palg paistihs 
nei neku fe pähwa, un täm ärnõd faitõ wahldaks nei neku wal.

3. Un wan, fis Mohsõs un Elijas uähktist ehntfchta 
näntõn, ne rõkahndist tämkõks.

4. Un Pehtõr rõkahndis un kihtis Jehsõn: isahnd, fihdõ 
wolks juwa jelahmi. Afch fa täd, fis mehg fihdõ tiemõ kuolm 
butkõ, ühd finnõtt, ühd Mohfõn un ühd Elijan.

5. Ku ta wel nei rõkahudis, wan fis ükfch kildsõ pihla 
katihs neidi, un wan, ükfch ähl rõkahndis fiest pihlast: fe utn 
min ahrmas puoga, kingan pählõ minnõn urn juwa mehk, seda 
lihb tädõn knhldõ.

6. Ku ne oppijid seda kuhlist, fadihst ne entsch fihlmad 
pählõ mäfõ.

7. Bet Iehsõs tnk, liktihs neidi un kihtis: nuhstgid nlsõ 
un älgid kahrtagid.

8. Ku ne sis entsch fihlmad nustihst ülsö, sis ne ist näetö 
muhdö is ühtö kn Jehsöst ükschügin.

9. Un kn ne mag pahlt masõ lekschtö, Jehjös kuondis 
näntön un kihtis: tädön äb lih mitt ühd ammisön kihtö seda 
näemist, kuntsch se rischtihng puoga äb lih kuolömist ülsö nuhsön.

10. Un tarn oppijid küflhst täm kädstõ un kihtist: mis ne 
Vehra opahtijid rökahndöböd, ku Elijan um jedsö tulmist?

11. Iehsös atrökahndis un kihtis näntön: ne, Elijan um 
küll jedsö tulmist un tükkisch walmõks tellimist.

12. Tok ma tädön kihtöb, ku Elijas um jõwa tund, un ne 
äb uotö tähnda tundönöd, un umahtö tämmön tienöd, mis ne 
umahtö tädönöd. 9tei ihsch lihb sie rischtihng puogan ka neischri 
pihndödön sädö.

13. Sis ne oppijid saitö arrö, ku ta sieftö rischtiji Janstö 
näntön wol kihtön.

14. Un ku ne sie rouw juhrö tultö, sis üksch rischtihng 
astihs täm-juhrö un ehtis ehntschta täm jahlgad jeddö masö,

15. Un kihtis: isahnd, apsähl sina ül min puoga, jo ta um 
kuh-töbli, un tämmön um briesmig zieschimist; ta sadahb jenngid 
tullö un jenngid weddö.

16. Un mina tu oi täm sin oppijid juhrö, un ne ist wöitö 
tämmön äptö.

17. Bet Iehsös atrökahndis un kihtis: ak sa umb-uskli un 
jara rikahbönd'rous! kui kohgin minnön lihb täd juhrsö wolda? 
tuogid minnön täm tähnö.

18. Un Iehsös bruhdis tähnda, un se kure leksch tämst ulsö, 
un se poischki sai tierroks sies entsch stundsö.

19. Sis ne oppijid tultö täm juhrö ihschkis un küsihst: 
miksch perahst mehg is wöimö tähnda ulsö aijö?

20. Iehsös atrökahndis un kihtis näntön: täd äb-uskömis 
perahst. Jo tuodihst ma tädön kihtöb, asch tädön wolks uskö 
sinap-groudö suhrit, sis tehg wöikstö kihtö sie mäg pählö „le 
siestö kuoschöst jara sihnö", sis ta nuhsöks un läeks, un äb mi- 
dahgid äb wolks, mis tehg äd wöikstö.

21. Bet selli fug mullis äb läe ulsö ku set leb pälamis un 
gawwimis.

22. Ku ne ni Galileas wihbist, Iehsös kihtis näntön: se 
nei lihb, ku se rischtihng puoga säb sie rouw käddõ nuoantõd.



— 43 —

23. Un ne tdm kuodschtõbõo jara, nn kuolmandõs pähwas 
ta nuhsõb ulsõ. — Un ne saitõ wäggi murähglisõks.

24. Ku ne sis Kapernaum puolõ tultõ, sis ne toil sawõ- 
tahjid tuktõ Pehtõr juhrõ un küsihst: wõi täd opahtiji toiiõ äb 
maksa?

25. Ta küll. Un ku ta kuoddõ leksch, küsihs Jehsõs 
tähnda jedsõ kihtõs: mis sa arrod, Sihman? kingan käost ne 
köhnigõd wõtahbõd toiiõ mä pählõ, wõi ummõ lapsi kädstõ aga 
wõhrõd kädstõ?

26. Ais Pehtõr kihtis tämmõn: wõhrõd kädstõ. — Ais 
Jehsõs sie pählõ kihtis: sis ne lapst umahtõ brihd:

27. Bet ku las mehg neioi älgõd ertiõgõd, sis le järan aigõ 
un ehta sie uhnda ulsõ, un sie ehschmis kala, mis uhnda juhrõ 
akuhb, sie wõta, un ku sa täm suh wahldin tied, sis sa liedad 
ühd stater (Dätbor)* sie wõta un ahnda näntõn min un sin jedstõ.

XVIII Jag.

1. Aies entsch stunds ne oppijid lekschtõ Jehsõ juhrõ un 
küsihst: kis um se suhrimi touwõ wälikschtõksõs?

2. Jehsõs kutsihs ühd laps entsch juhrõ un wihsch sie nänt 
wailõ,

3. Un kihtis: tuodihft, ma tädõn kihtõb, asch tehg äd pa- 
rahntõt ehntschta äd ka sätõ sellisõks, kui ne lapst umahtõ, sis 
tehg touwõ wälikschtõks äd wõitõ tuhlda.

4. Aie perähst kis ihsch ehntschta alahntõb nei neku se 
laps, se um se suhrimi touwõ wälikschtõksõs.

5. Un kis ühd sellis laps uswõtahb entsch juhrõ min nim 
perahst, se uswõtahb mihnda.

6. Bet kis ühd sellis neischti ama pischkihmift patihs we- 
dahb, kis minnõn uskuhbõd, sien wolks parihmftis, ku sien 
jouwdõb kiw saks kaggõl juhrõ käbihntõd un merrõ jara upahn- 
tõd ama tõwwõ kuoschõ.

7. Woi sie ihlman sie patuhd sisõl wedahmis ahrdin! pa- 
tuhd sisõl wedahmisõn küll lihb tuhlda, bet siegid perahst woi 
sie rischtihngõn, leb kinga patuhd sisõl wedähmi tuluhb.

8. Sie perahst, asch fin käisch aga jahlga sihnda Patuhd 
sisöl wedahb, sis radlö täm jara un ehta tarn jara. Se um 
sinnön parihm, tu fa jelahmisös säkst kliba wolds aga kruhmali, 
ab ku sinnõn küll kaksch kätah aga kaksch jalgö wolkft un sahkstö 
eitöd ab küstahntöb tullö.

9. Un asch fin fihlma sihnda patuhd sisöl wedahb, tömb 
sie ulfS un ehta sie entsch juhrstö jara. Gc um sinnön parihm, 
ku sa ühd-flhlmali touwö jelahmisös säkst, ab ku sa kad sihlmaks 
wölkst UN säkst eil tullö eitöd.

10. Pangid tähdöl, ku tehg äb ühtö neischti Pischkihft äd 
puolgöt, jo ma tädön kihtõb, ku nänt engöld näeböd touwös 
ühdõ kabahl min touwö täti Palgö.

П. Jo se rischtihng puoga um tund wondsisöks tiemö neidi, 
kis jara kaddönöd umahtö.

12. Mis tehg arrõt? ku ats mingis rischtihngön wolkstö 
sada lahmbast, un üksch kaduhks neischti jara, wöi se äb oks 
jettön ne ühdöks kümdö ühdöks mägihs un läend seda jara kad- 
dönt wotschöm?

13. Un asch se suguhb, ku ta täm liedab, tuodihst ma tadön 
kihtöb, ku ta üt sie wolks jemmit luschtihgöl äb ku ül ne ühdöks 
kümdö ühdöks, kis ist uotö jara kaddönöd.

14. Nei ihsch täd touwö täti tami um se, ku äb ühdön 
neischti pischkihmist äb lih ukkö läed.

15. Asch fin weL um wastö sihnda mingist pattö tiend, sis 
le un opaht tähnda ihsch ummõ wailõ ühd. Asch ta seda knhlöb, 
sis sa uod entsch weilö windön.

16. Asch ta sihnda äb kühl, sis wöta ühd aga kaksch entschön 
ühnis, nei ku se tükkisch säb neischti kädstö aga kuolmstö tapahr- 
nikist öigistöd.

17. Asch ta neidi ka äb kuhlö, sis kihtõ seda sie setfichon. 
Asch ta sis seda seltschö ka äb kühl, sis pida tähnda pa Paganöks 
un ab rehkijiks.

18. Tuodihst ma tädön kihtõb, mis tehg ma pählö sidahto, 
sien lihb touwös ka sittödön lihdö, un mis tehg ma pählö pä- 
stahtö, sien lihb touwös ka pästödön wolda.
li 19. Wel ma tädön kihtõb: kus kaksch teischti ühdsö mielsö 
lihböd mä pählö, wolgö mis wolds, mis tehg tatö pallö, sis 

Hb seda tädön sädö min touwö tätist.

20. Io kus kaksch aga kuolm lihbõd kubbõ läenõd min nimsõ, 
sähl um (wuob) mina ka nänt waisõ.

21. St§ leksch Pehtõr teini juhrõ un kihtis: isahnd, unts 
kõrdõ minnõn um entsch wellõn, kis minnõn um wastõ tiend, 
pieahndamist? wõi sis um küll, ku seis kõrdõ?

22. Jehsõs kihtis tämmõn: ma sinnõn kihtõb, äb sugid seis 
kõrdõ, bet seis kümdõ kõrdõ seis kõrdõ.

23. Sie perahst se touwõ wälikschtõks um nei ihsch neku 
üksch köhnig, kis entsch pahlkaliftõks täsch wõhlgidi jara tasahnt

24. Un ku ta nt ührgis rehkõ, sis sai tämmõn üksch juhrõ 
tuodõd, se wol tämmõn küm tuontõ maitsõnt wõhlgas.

25. Un ku tämmõn nt is no seda makstõb, sis pan se isahno 
täm jara mühmõ, täm nats nn täm lapst un tükkisch, mis täm­
mõn wol, un wõlgõ maksahm.

26. -Sis se pahlkali mäsõ sadihn tähnda wäggi Palis un 
kihtis: isahnd, kahndat minkõks, ma täb sinnõn tükkisch maks.

27. Sis sählis se isahnd seda pahlkalift un laskihs täm 
wahldin, un sie wõhlga ta ka tämmõn atlaskihs.

28. Bet ku se ihsch pahlkali wol nlsö läend, liedis ta ühd 
tuois pahlkalis, se wol tämmõn sada groschschõ wõhlgas. Un ta 
akihs tämmõn wissõ un kihskis tähnda un kihtis: maksa minnõn 
sie, mis sa minnõn wõhlgas uod.

29. Sis täm seltsch-mies ehtis täm jeddõ mäsõ un pälis 
tähnda un kihtis: kahndat minkõks, ma täb sinnõn tükkisch maksõ.

30. Bet se is tä, un leksch un ehtis täm wissõ, kuntsch ta 
tämmõn maksahks, mis ta tämmõn wõhlgas wol.

31. Ku ui ne muhud seltsch-mied seda uäiftõ, se podihs nän- 
tõu wäggi südahmõs, un lekschtõ un kihtift sie tükkisch entsch 
isahndõn, mis wol suggõn.

32. Sis täm isahnd kutsihs täm jeddõ un kihtis tämmõn: 
sa blähdig pahlkali! anta sm wõhlga ma sinnõn atlaskihs, ku 
sa mihuda pälist;

33. Wõi nt sis sinnõn ka is uo apsählõmift ül entsch seltsch- 
mie nei, kui mina um (wuob) sihnda sählõn?

34. Un täm isahnd sai küsisõks Un ahndis täm ne pihnijid 
käddö, sentsch kuntsch ta tükkisch jara tasahntöks, mis ta tämmõn 
wol wõhlgas.

35. Nei ihsch ka min touwõ tati tädkõks tief), asch tehg äd 
atlasknht amahst südahmõst jega üksch entsch wellõn täm äpahr- 
dõmift.

XIX Jag.

1. Un se sugihs nei, ku Jehsõs wol sie rek loprõn, leksch 
ta Galileast jara un tut neischi Juhdõ ma rubihschis tuola puolõ 
Iardant.

2. Un tämmõn lekschtõ pähgin roustõ ühnis, un ta tei neidi 
tierrõks sähl ihsch.

3. Ais ne Warisierõd tuttõ täm juhrõ tähnda kertõs un 
kihtist tämmõn: wõi rischtihngõn wahlda um entsch naisõst laggõ 
äts mingis wiga perahst?

4. Un tst atrõkahndis un kihtis näntõn: wõi tehg äd uot 
luggõnõd, ku se, kis ürgandõksõst sie rischtihng un luond, mie 
un nais um luond.

5. Un kihtis: sie perahft se rischtihng isa un jema jetahb 
jara un ieb entsch nais juhrõ, un nänt kädõn lihb ühd lejahn 
wolda?

6. Ais ne nt ab uot kaksch, bet üksch leja. Mis nt jumahl 
um kubbõ weddõn, seda äb lih sie rischtihngõn laktõ.

7. Si§ ne kihtist: miksch perahst sis Mohsös um pand 
laggimis-rantõd ahndam un sie mien siest naisõst laggõm?

8. Ta kihtis näntõn: Mohsõs um atwehlõu tädõu täd 
naischist laggõ täd wisahd südahmd perahst; bet ürgandõksõst se 
nei äb uo wond.

9. Bet ma tädõn kihtõb nei: kis entsch naisõst laguhb bäs 
ühd puortõmis perahst un kuoschuhb ühtõ tuoista, se muhrdab 
seda lohlatõkst, un kis seda jara laggõntõ kuoschuhb, se ka 
muhrdab lohlatõkst.

10. S-is rõkahndist ne oppijid tämkõks un kihtist: asch se 
nei um mie un nais wailõ, sis äb uo juwihft naista wõttõ.

11. Ta kihtis näntõn nei: se sõna äb sähd jega mie perahst, 
set näntõn, kingan se um antõd.

12. Jo louglisi um, kis jema lejahst nei umaht sündõnõd, 

un louglist um, kis rouschti umaht louglisöks tiedöd, un louglisi 
um, kis ihsch ehutschta umaht louglisoks tienöd sie touwö wä- 
likschtöks^Perahst. Kis seda sõitab kandõ, se las kahndag.

13. Gis tuoitö läpschi täm juhrö, ku ta käduhd näntön 
Pählõ panuhks un jumahlt Palaks; bet ne vppijid ist tätö näntön 
seda wehlõ.

14. Un Iehsös kihtis: wehligid ne lapstön un ätgid kieligid 
näntön min juhrö tuhlda, jo sellistön set um se touwö wä- 
likschiöks.

15. Un ta Pa» entsch käduhd nänt pählö un leksch sähldö 
jara.

16. Un wan, üksch astihs täm juhrö un kihtis: juwa opä- 
tiji, mis juwahmt minnõn lihb tiedõ, ku las ma seda iggist je- 
lahmist wöigö sädö?

17. Ta kihtis tämmõn: mis sa mihnda juwahks kihtöd? 
muh mitt üksch äb uv juwa ku set se ükschlimi jumahl. Asch fa 
tad jelahmisös sadö, sis pida neidi jumahl bouschlidi.

18. Gis ta küsis täm kädst: mingist? — Gis Iehsös kih- 
tis: sinnön äb lih tappö; sinnön äb lih lohlatökst murdö; sinön 
äb lih salahnd; sinnön äb lih äb öigist tapahrdömist and;

19. Ahrmastö ifsö un jemmö; un sinnön lihb entsch lehsch- 
gilist ahrmast nei kui ihsch ehutschta.

20. Gis se nuor mies kihtis tämmõn: seda ammö ma um 
(wuob) piddön ju ummö nuorschti päwschti sänist; mis minnön 
wel puhtöb?

21. Iehsös kihtis tämmõn: asch sa täd täwschin Wolda, sis 
le, müh jara, mis sinnön um un ahnda sie ne joutömöbön, nei 
sis sinnön lihb wihka touwis; un tul sis un käw min ühnks.

22. Ku se nuor rischtihng seda sönnö kuhlis, leksch ta mu- 
rahgli täm juhrstö jara, tämmõn jo wol pähgin wiM.

23. Bet Iehsös kihtis entsch oppijidön: tuodihst, ma tädön 
kihtõb, rikkön lihb lählam touwö jelahmisös sisõl sädö.

24. Un wel ma tädõn kihtõb, se um jo kewahm kamelön 
leb nõggõl sihlma leb läed, äb ku rikkön jumahl wälikschtõksõs 
sädö.

25. Ku täm oppijid seda kühlist, ädahgist ne wäggi un kih- 
tist: kis sis wõib wõndsisõks sädö?

26. Iehsõs wcmtlis nänt pählõ nn sihtis näntõn: rischtihu- 
gõn se um äb wõidõb, bet jumahlõn umahtõ amahd aschahd 
wõidõbõd.

27. St§ atkihtis Pehtõr nn rõkahndis täm pählõ: tv an, 
mehg uonw tükkisch j ara jettõnd uu uomõ sin ühnis käenõd; mis 
mädõn sie jedstõ lihb?

28. Iehsõs kihtis näntõn: tuodihft, mina tädõn kihtõb, fu 
tehg, kis tehg min ühnis nvtõ käenõd, sies atsündõmis, fu se 
rischtihng pnoga istahb entsch gnvdõ-räi pählõ, sis tehg ka istahtö 
kad-tuoistõn rai pählõ un kuodschtõt ueidi kaksch tuoistõn Israel 
slakkõ.

29. Un kis atlaskuhb jara entsch jeluhd aga welihd aga 
sõsahrd aga isa aga j ema aga nais aga lapst aga mäb min nim 
perahst, se sie sada kõhrdin taggisch wõtahb un säb sie igahlis 
jelahmis.

30. Pähgin, kis umahtõ ne ehschmist, lihbõd ue perrift, un 
ne perristõn lihb ne ehschmiüõn lihdõ.

XX Jag.

1. Se touwõ wälikschtõks urn fu mingi kuoba-isa, kis 
leksch uondschõl warrõ tüö-meibi sähdõm entsch wihnõ-mäggõl.

2. Un fu ta sis ne tüö-miedfõfs wol sasähdõn ühd grosch 
pähwa-pahlkaks, ta satis nänt entsch wihnõ-mäg pählõ.

3. Un knolmands ftnndsõ ta leksch nlsõ un näis wel mnhdi 
tõrg Pählõ bäs tüötõ pihlõm,

4. Un sihtis näntõn: legid tehg ka wihnõ-mäg pählõ; mis 
riktig lihb, sie ma täb tädõn andõ.

5. Un ne lekschtõ. Un tegihs ta leksch sies knhdõndsõ un 
ühdõksmõnds stnndsõ nlsõ un tei nei ihsch.

6. Un kehla ühd-tnoistõn äigas ta leksch nlsõ un liedis 
wel mnhdi bäs tüötõ pihlõm un sihtis näntõn: mis tehg sihdõ 
pihlõt ama pähwa bäs tüötõ?

7. Ne atkihtist tämmõn: äb üksch äb no meidi sähdõn. — 
Ta sihtis näntõn: legid tehg ka wihnõ-mäg pählõ, un mis öigis 
lihb, se lihb tädõn ka sädõ.

8. Ku nt õhdõg sai, kihtis se wihnõ-mäg isahnd entsch 
wagahrõn: kuts ne tüö-mied uu maksa näntõn jara, uu urg sie 
Perris juhrstõ sie ehschmis juhrõ loptõs.

9. tuktõ ne, kis siesõ ühd-tuoistons stundsõ woktõ 
sähdõd, uu saitõ jega üksch entsch grosch.

10. Ku sis ne ehschmist tuktõ, ne mõtlist, ku ne säbõd 
emihn; un ne saitõ ka jega üksch set entsch grosch.

11. Un ku ne woktõ sänõd, nurgist ne wastõ seda kuoda-issõ,
12. Un kihtist: ne perrist umahtõ set ühd stund ühd jellõ- 

nõd, un sa uod näntõn nei ihsch jennõ maksõ andõn neku mädõn, 
kis mehg seda pähwa lählamt un kiebõ uomõ kandõnd.

13. Ta airõkahndis un kihtis ühdõn neischti: min draugõs, 
ma.sinnõn äb tie ük. Wõi sa äd uo nei minkõks sasähdõn ük 
ühd grosch?

14. Wõta, mis sinnõn tuluhb un le jeddõpeidi. Ma Läb ne 
perristõn andõ nei ihsch kui sinnõn.

15. Aga wõi minnõn äb uo wahlda entsch wihkaks tied, 
mis ma täb? aga wõi sin sihlma sie perahst kätschtõb, ku ma 
nei suwa um swuob)?

16. Nei lihb ne perristõn ne ehschmistõn un ne ehschmistõn 
ne perristõn lihdõ. Io jennõ um kutstidi, bet weitõ um isnäedidi.

17. Un Jehsõs Jerusalem Puolõ läeds wõtihs ne kaksch- 
tuoiftõn oppijit entsch juhrõ rek pählõ un kihtis näntõn:

18. Wan, mehg läemõ Jerusalem puolõ, un se rischtihng 
puoga säb ne suhrd päpihdõn un kehra opahtijidõn käddõ antõd, 
un ne tähnda loptõbõd kuodschtõmisõks jara.

19. Un ne paganõd käddõ ta säb antõd, kielschtõb un pekstõb 
un rischiõ rabdõb, un kuolmands pähwas ta nuhsob tegihs ülsõ.

20. Ais astihs täm juhrõ se Zebedeu lapst jema entsch 
puogadõks, pan täm jeddõ mäsõ un pälis midahgid täm kädstõ.

21. Un Jehsõs küsihs: mis sa täd? — Ais se kihtis täm- 
mõn: las ne min kaksch puoigõ istahgõd sin wälikschtõksõs üksch 
sin juwwõ külgõ un se tuoi sin kurrõ külgõ.

22. Jehsõs atrökahndis un kihtis: tehg ihsch äd tiedõt, mis 
tehg pälatõ. Wõi tehg wõitõ seda sämmõ juodõ, mis minnõn 
lihb juomist, un ehntschta rischtõ laskõ sie rischtõmisõks, mingisõks 
mina rischtõd säb? — Ne kihtist tämmõn: o ne! wõimõ küll.

4

23. Lln ta kihtis näntõn: min bikahrõst tädõn lihb küll 
juodõ, nn sie rischtõmisõks, mingisõks mina rischtõd säb, lihb 
tädõn rischtõdõn sädõ; bet seda istahmist min juwwõ un kurrõ 
külgõ andõ, se minnõn äb pieder andõ, set näntõn säb antõd, 
kingan se um walmõks teldõd min tatist.

24. Un ku ne küm seda tuhlist, saitõ ne nutkõrõks ül ne 
käd wel.

25. Jehsõs kutsihs nänt entsch juhrõ un kihtis: tehg tiedõt, 
ku ne sie-ihlmalist isahndõd wälikschõbõd, un ne pählistõn um 
pähgin joudõ.

26. Nei sien äb lih täd wailõ lihdõ. Asch mingi tab teischti 
jo wäggimi wolda, se las wolgõ täd sulli.

27. Un kis täb se üldim wolda, se las sägõ täd Pahlka- 
lisõks.

28. Nei kui se rischtihng puoga äb uo tund, ku las tämmõn 
sägõ dehndõd, bet ta dehuõb un ahndab entsch jelahmis pa ühd 
päftahmisõks Pähgin jedstõ.

29. Un ku ta sis Ierikust ulsõ leksch, sis lekschtõ pähgin 
roustõ tämmõn tagahn.

30. Un wan, kaksch sogdõ iftihst rek aigahs; un ku seda 
kuhlist, ku Jehsõs lehji pids, sis ne nutihst un kihtist: o isahnd, 
sa Däwid puoga! apsählõ sina ül mäd I

31. Ne rous apnutihst neidi, ku näntõn lihb waggisch pihlõ, 
bet ne nutihst wel emihn un kihtist: o isahnd, sa Däwid puoga! 
apsählõ sina ül mäd.

32. Jehsõs ei paikõl, nutihs neidi un küsihs: mis tehg tätõ, 
mis minnõn lihb tädõn tied?

33. Ne kihtist: isahnd, ku mäd sihlmad säkstõ wahldin 
tiedõd.

34. Un Jehsõn südahm iesählis ül nänt, un ta Puhtis nänt 
sihlmadõn juhrõ, un üldihn saitõ nänt sihlmad näedsisõks, un ne 
käitõ tämmõn tagahn.

XXI Jag.

1. Ku ne ш Jerusalem lehschgöl tutto Betwagö juhrö 
eht-mäg juhrö, sätis Iehsös kaksch eutsch oppijist,

2. Ün kihtis n an tön: legid fiesö küllö, mis täd jedsö um, 
un üldihn tehg liedat ühd jema-ehsöl wissö sittöd un ühd wahrsa 
täm juhrsö; pästahgid täm wahldin un tuogid nänt min juhrö.

3. Un asch mingi tädön midahgid kihtöb, sis kihtigid: sie 
isahndön um neidi wajahg. — St§ ta üldihn tädön nänt 
ahndab.

4. Se tükkisch nei sugihs, ku las sägö täwtöd, mis kihtöd 
um leb sie prawiet, kis kihtöb:

5. Kihtigid sie Zion tüdahrön: wau, sin köhnig tuluhb 
sin juhrö lipsnah mielköks, un ratstahb ühd ehsöl pählö, sie 
kahndam kahndajis jema-ehsöl wahrsa pählö.

6. Ne oppijid lekschtõ un teitõ nei, kui Iehsös näntön wol 
pawehlön,

7. Un tuoitö sie jema-ehsöl un sie wahrsa, un pautö eutsch 
ärnöd sie pählö un nustihsi täm sihn pählö.

8. Pähgin roust laktist ärni sie rek pählö, muhnd radlift 
okschti puhschti un röptihst neidi sie rek pählö.

9. Ne rons, kis jedsö lekschtõ un tagahnd tultö, ohrist un 
kihtist: osianna sie Dawid puogan! ouw sien, kis tuluhb siefö 
isahnd nimfö! osianna ama ülihmös touwös!

10. Un ku ta Jerusalem sisöl tut, nuhfis ama jahlgab, un 
küsihst: kis se um.

11. Ne rous kihtist: se um Iehsös se prawiet Nazaretöst 
Galileast.

12. Un Iehsös leksch jumahl kuoddö un ajihs amad ne 
mühjid un wostahjid püwahst kuodahst ulsö, un lükihs ne wai- 
töks-lohdad ümmer un ne palahndöks mühjid raid.

13. Un kihtis näntön: Lehratöd um „min kuodahn lihb 
pälandöks-kuodahn wolda"; tehg uotö täm un-tapahjid kuodahks 
tienöd.

14. Un täm juhrö lekschtõ pimdõd un klibahd fiesö püwwö 
kuoddö, UN ta tei nänt tierröks.

4*

15. Ku ne üldõd päpihd un ne kehra opahtijid näistõ neidi 
immö-tüödi, mis ta tei, un ne lapsi sieso püwahs kuodahs 
ouröm un kihtõm „ostanna sie Dawid pnogan!" saitõ ne kõsisõks.

16. Un kihtist tämmõn: wõi sa kuhlõd ka, mis ne kihtõbõd? 
— Iehsös kihtis näntön: ne, kuhlöb füll. Wõi tehg wel ab 
kunahgid äd uotö luggõnõd „lapsi un immijid suschti sa itoD 
ühd nskihtömis walmoks tiend" ?

17. Un ta jetihs nänt sihnö, un lefsch jählgaböst ulsö Be- 
tania puolö un ei sihn ihsch.

18. Ku ta uondschöl tegihs lefsch jahlgabö, ta tasch süödö.
19. Un ta näis uhd wihgö-puh ref aigahs un leksch juhrö, 

un isliedasie juhrsiõ mittõ midahgid fu set lehdi ühd, un sihtis 
sie puh pählö: ni älgõ fasahg jeddöpeidi sin pählö äb funähgid 
äb midahgid. — Un se wihgö-puh fuhjis nei pafahnd jara.

20. Un ne vppijid seda näedsö imlist wäggi un kihtist: kui 
se wihgö-puh um nei piga jara kuijön?

21. Iehsös atrökahndis un kihtis näntön: tuodihst, ma tädön 
kihtöb, fit asch tädön um uskö un äd wanfartöt, sis tehg äb 
sugid set uhd nei sie wihgö-puhköks tiekstö, bet fu sis tehg sie 
mäg pählö fihtöfstö ,,nuhs ulsö un wisk ehntschta merrö^, sis se 
nei suguhks.

22. Un tüffisch mis tehg pälandöksös pälatö, asch tehg 
usknhtö, sis tehg satö.

23. Un fu ta siesö püwwö kuoddö tut un opahtis, astihft 
täm juhrö ne uldöd päpihd un ne wanihmöd siestö ronwstö un 
kihtist: finga jondsö tied sa seda? un kis sinnön sellis wöimis um 
andön?

24. Iehsös atrökahndis un kihtis näntön: ma täb täd kädstö 
ka ühd sõna küffõ; asch tehg minnön sie kihtöt, sis ma tädön fa 
kihtöb finga jondsö mina neidi aschdi tieb.

25. Kust wol Iänõn se rischtõmi? wõi se wol tonwõst aga 
rischtihngist? — Ais ne mõtlist ihsch entsch waisõ un rõkahndist: 
asch mehg kihtõm, se um touwõst wond, sis ta kihtöb mäd pählõ: 
mifsch perahst sis tehg tämmõn ist uskuht?

26. Asch mehg kihtõm, se um rischtihngist wond, sis mädõn 
um siestõ rouwstõ kahrtamist, jo ne amahd pidahbõd Jan pa 
prawietõks.

27. Un ne atkihtist Jehsön: mehg seda ab tiedõm. Ais ta 
kihtis näntön: sis mina ka tädõn äb kiht, kien joudsõ ma seda 
tieb.

28. Mis tehg arrõt? Ühd mien woltõ kaksch puoigõ, un ta 
leksch sie ehschmis juhrõ un kihtis: min puoga, le un jela tämpõ 
min wihnõ-mäg pählõ.

29. Ta atrõkahndis un kihtis: ma äb rä seda tiedõ. — Bet 
perrõ se wol tämmõn sähl, un ta leksch.

30. Un ta leksch sie tuvis juhrõ un rõkahndis nei ihsch. Ae 
toitis un kihtis: ne, tati, ma laeb. — Un is lae.

31. Mingi neischti kädstõ un sie isa tämis perrõ tiend? — 
Ne kihtist tämmõn: se ehschmi. — Jehsõs kihtis: tuodihft, ma 
tädõn kihtõb, ne muitnikahd un puortõd tulbõd küll jedlõmõks 
jumähl wälikschtõksõ äb ku tehg.

32. Io Jan tul täd juhrõ un opahtis tädõn seda õigift 
rekkõ, un tehg tämmõn ist uskuht, bet ne muitnikahd un puortõd 
uskihst tämmõn. Un tehg seda seldist näistõ, bet siegid perahst 
tehg ist atkierõt, ku tehg tämmõn ka wolkstõ wõinõd uskõ.

33. Kuhligid ühd muh kihtõmis. Üksch kuoda-isa wol, se 
ftädis wihnõ-puhdi nn tei tara sihnõ ümmer un kohwis ühd 
wihnõ pihkstõb sihnõ sisõl un tei ühd torn, un jagihs sie ne 
tüö-mied käddõ un leksch ihsch muhsõ jara.

34. Ku nt tul juhrõ se wihla wõttõb/äiga, sis sätis se 
isahnd entsch puoschid ne tüö-mied juhrõ, ku las ne wõtahgõd 
sie wihla wastõ.

35. Ais ne wihnõ-tara mied wõtihst täm puoschid, ühtõ ne 
peksihst, tuoista ne tapihft, sie kolmand ne wiskihst kiwihdõks 
mäsõ.

36. Tuoista kõrdõ ta sätis muhdi puoschidi, emihn is ku 
jedlõm woltõ; un ne näntkõks teitõ nei ihsch.

37. Perrõ seda sis ta sätis entsch puoga nänt juhrõ un 
kihtis: ummit ne min puogast uigõbod.

38. Ku ne wihnõ-mäg mied ni seda puoigõ näistõ, rõkahndist 
ne ihsch ummõ wailõ: se um sie wihla perriji; tulgid, loptõm 
täm jara un pidahm täm wihla entschõn!

39. Un ne wõtihst un lükihst täm sieft wihnõ-tarahst ulsõ 
un tapihst täm mäsõ.

40. Ku nt se wihnõ-mäg isahnd ihsch tuluhb, mis sis ta ne 
wihnõ-tara miedön tieb?

41. Ne kihtist tämmõn: ta loptob ne un-tapahjid jara un 
ahnd ab sie wihnö-tara muhndön, kis tämön sie wihla õigis Ligas 
ahndabõd käddõ.

42. Jehsõs kihtis näntõn: wõi tehg äd uotõ kehrast äb 
kunahgid luggõnõd: se kiw, mis ne jel Lehiid umahtõ jara eitõnd, 
um täpähn kiwkõks sänd. Siest isahndõst se nei um tiedõd, un 
se um mäd sihlmad jedsõ brihnõm.

43. Sie perahft ma tädõn kihtõb: se jumahl wälikschtõks 
sahb täd kädstõ jara wõttõd un ne paganõdõn cmtõd, kis tämmõn 
täm wihka ahndabõd.

44. Un kis sie kiw pählõ sadahb, se arahbõb, kinga pählõ 
se kiw sadahb, se säb jara rusdõd.

45. Un ku sis ne üldõd päpihd un ne Warisierõd täm 
kihtõmist tuhlist, ne muoistihst, ku ta neischti rõkahndis.

46. Un ne wotschihst, ku ne säksto tahuda wissõ akkõ, set ne 
kahrtift siestõ rouwftõ, ne jo pidihst tähnda pa ühd prawietõks.

XXII Jag.

1. Un Jehsõs rõkahndis tegihs leb lihdsibõd näntkõks un 
kihtis:

2. Se tvuwõ wälikschtõks um nei ihsch neku üksch köhnig, 
kis entsch puogan käsgindi tei.

3. Un ta satis entsck puoschid, ku las ne kutsuhgõd neidi 
wieschidi kasgins, un ne ist tätõ tuhlda.

4. Tuoifta kõrdõ ta satis muhdi puoschidi un kihtis: kihti- 
gid ne wieschõdõn, wau, min süömn-äiga um walmõks tiedõd, 
min ährgad un min bartõd luomõd umahtõ jara taptõd, un 
tükkisch um walmõks tiedõd, tulgid käsgins.

5. Bet ne ist tultõ, un lekschtõ üksch ummõ nurmõ, tuvi 
entsch luomõd jührõ.

6. Muhnd akkihst täm puoschid wissõ, latahftift neidi un 
teitõ näntõn tutkahm.

7. Ku se köhnig seda kuhlis, ta sai kõstsõks un sätis eutsch 
wäg ulsõ un tei ne un-tapahjidõn lopahndöks un altis nänt jahl- 
gab palahm.

8. St§ ta kihtis eutsch puoschidön: ne käsgönd umahtö 
küll walmöks tiedöd, bet ne wieschöd ist uotö sie währts.

9. Sie perahst legid ne rekuhd pählö un kutsigid käsgins, 
kiddö tehg liedat.

10. Un ne puoschid lekschtö ne rekuhd pählö un tuoitö 
kubbö, kiddö set ne liedist, juwdi un äb juwdi, un amahd ne 
lohdad saitö tähdöks wieschödöks.

11. Ms leksch se köhnig sisöl neidi wieschidi wautlöm, un 
näis ühd rischtihng muhnd segahs, kingan is uo is suggö käs- 
gönd-ärni.

12. Un ta kihtis tämmõn: draugõs, kui sa uod sihd sisöl 
Lund, un sinnön äb uo käsgönd-ärni sählgas? — Bet ta pihlis 
neku mingi mähmö.

13. Ms kihtis se köhnig eutsch sullistön: sidghgid täm kä- 
duhd un jahlgad wissö un ehtagid täm ulsö fiesö c.ma suhrimis 
pimdö, sählö lihb ullimi un amböd glöbstömi.

14. Jo pähgin um kutstidi/ bet weitö isnäedidi.
15. lekschtö ne Warisieröd un pidihft nöwwö, kui ne 

wöikstö tähnda meddö täm rökihst.
16. Un fällst täm juhrö eutsch oppijid, kingan Erodö sullist 

woltö ühnis, un kihtist: opahtiji, mehg tiedöm, ku sa öigi uod 
un kuodin opahtõd seda jumahl rekkö, un äd rehk äb ühdftö äb 
midahgid, jo sa äd Pan tähdöl rischtihng üldibtö.

17. Me perahst kiht mädön, mis sa arröd. Wöi se um 
öigi, ku um sie kehsarön rädö ahndamist, wöi äb?

18. Ku ui Jehsös muoistihs nänt blähdibt, sis ta kihtis: 
tehg käd-kielist! mis tehg mihnda kertaht?

19. Nähktigid minnõn seda antöb. Un ne tämmön nähktist 
ühd grosch.

20. Un ta küsihs nänt kädst: kingan se tähd im se pähli 
kehra um?

21. Un ne kihtist tämmön: se um kehsarön. Ms ta kihtis 
näntön: sis ahndagid sie kehsarön, mis sie kehsarön piedröb, un 
jumahlöN/ mis jnmahlön piedröb.

22. Ku ne seda tuhlist, immikschist ne wäggi, un jetihft täm 
sihnö ihsch un letschtö jara.

23. Mesö entsch pähwas tultõ täm juhrõ ne Saduzieröd, 
tis mõtlõbõd, tu äb mingist ülsõ nuhsömist äb wolks, un küsihst 
täm tädstö,

24. Un kihtist: opähtiji, Mohsös um tihtön: tu mingi 
kuolöb un äb uo läpschi, sis lihb täm wellõn seda naista 
kuoschschö un ummö wektön suggö nustö.

25. Ni umahto seis weklõ mäd juhrsö wonnod. Se ehschmi 
wötihs naista un kuvlis, un tu tämmön lapsta is uo wond, ei 
se nai ne muhnd welihd perahst.

26. Nei ihsch ni wol sie tuoistöks un sie tuolmandöks tuntsch 
. seda seismõst sänist.

27. Perrisõks perrõ neidi ämschti kuolis se nai ta jara.
28. Gis ni, tu lihböd nuhsönöd, kinga nai se sis lihb ne 

seisöst? ta um jo ne amahdön wond.
29. Jehsos atrotahndis un kihtis näntön: tehg muldöt un 

äd tiedöt äb^seda kerrõ äb ta seda jumahl joudö.
30. Ülso nuhsönd ne äb tuoschuht äb ta laskuht ehntscha 

kuoschschö; ne umahto sellist ihsch neku ne jumahl engöld touwös 
umahto.

31. Wõi tehg äb uotõ luggõnõd siestõ kuolõnd ülsõ nuhsö­
mist, mis täddõn um rõkahndõd jumahlõst, kus ta kihtõb

32. „Mina um Abraam jumahl un Ihsaat jumahl un 
Jahkõb jumahl"? — Jumahl äb uo ju jumahl kuolõndõn, set 
ne jelsodõn.

33. Un ku ne rous seda tuhlist, ehtis näntõn irm üt täm 
opahtõks.

34. Ku ne Waristerõd näistõ, ku ta wok ne Sadnzierõdõn 
suhd wifsõ töppõn, pähgmtist ne tubbõ.

35. Un sis ütsch neischti, ütsch kera opahtiji, kertõs tähnda 
küsihs un kihtis:

36. Opahtiji, mingi um se üllimi bouschlõs bouschlibõs?
37. Jehsõs kihtis tämmõn: sinuõu lihb ahrmastõ jumahlt, 

ummõ isahnt, amahst südahmõst, amahst jeugõst un amahft 
mielft.

38. Se urn se üllimi un suhrimi bouschlõs.

39. Ae tuvi, sie ehschmisõn ühnis um se: sinnõn lihb ummõ 
lehschgilift ahrmast nei ihsch kui ihsch ehntschta.

40. Neischi kädsõ bonschlõs tänkõbõd ama bonschlib uu ne 
prawietõd.

41. Ku nt ne Warisierõd woltõ knbsõ, fis Jehsõs küsihs nänt 
kädstõ, '

42. Uu kihtis: mis tehg arrõt Kriftõsi? kinga pnoga ta um? 
— Ne kihtist: Däwid pnoga.

43. Ta kihtis näntõn: miksch perahst sis Däwid jengs 
tähnda pa isahndõks nntahb, kus ta kihtõb

44. „Ae isahnd um kihtõn min ifahnd pählõ, ista sina min 
juwwõ külgõ sentsch, knntsch ma panuhb stn grumahuikahd sin 
jahlgad ala"?

45. Ku nt Däwid tähnda pa isahndõks nntahb, kui ta sis 
tarn puoga um?

46. Uu is üksch is muoista tämmõn mitt midahgid atkihtõ; 
nn sieft pähwast is tuod mitt üksch ammi tahuda jemmit kertõs 
küffö.

XXIII Jag.

1. Ais Iehsõs rõkahndis sie ronw uu entsch oppijid 
pählõ,

2. Uu kihtis: Mohsõ räi pählõ istahbõd ne kehra opahtijid 
nn Warisierõd.

3. Tükkisch ni, mis ne tädõn kihtõbõd, mis tädõn lihb tiedõ, 
seda pidahgid nn tiegid, bet nänt tüöd Perrõ tädõn äb lih tiedõ; 
ne kihtõbõd küll, bet tiemift seda äb tietõ.

4. Jo ne sidahbõd lählamdi nn äb kantõb kahndamidi nn 
panbõd nänt ronwõn abnhd pählõ, bet ne ihsch äb tätõ äb ühd 
snvrmkõks sie ascha jusirõ pnhtõ.

5. Amahd entsch tüöd ne tiebõd, kn las ne siestõ ronwstõ 
näedõd sägõd. Ne laktõbõd entsch mähdlõtõks-kehridi nn tiebõd 
laigahd narmõ-palschkõd entsch ärnõd jnhrõ.

6. Üllimis tutkahmis lohda jnhrõ istõ nn üllimis raischi 
püwahs knodahs, se uni näntõn miet perrõ.

7. Un se um näntõn wäggi unel perrõ, ku ne tehrintõd 
säbõd, UN ku ne rous neidi „rabbiks" nutahbõd.

8. Tädõn äb lih ehntschta „rabbiks" nuttõ laskõ; set üksch 
um täd mehftar, Kristõs, tehg uotõ amahd set welihd.

9. Un tädõn äb ühtõ äb lih isahks nuttõ mä pählõ; üksch 
set um täd isa, se um touwõs.

10. Äb ka lih tädõn ehntschta opahtijiks nuttõ laskõ; üksch 
um täd opahtiji, Kriftõs.

11. Sie suhrimisõn teischti lihb täd sullisõn lihdõ.
12. Kis ihsch ehntschta üldintõb, se säb madahltõd; un kis 

ihsch ehntschta madahltõb, se säb üldintõd.
13. Woi tädõn, kehra opahtijidõn un Warisierõdõn! tehg 

blähdõd, kis tehg sie touwõ walstib ne rouw jedstõ wifsõ klõk- 
schõt! ihsch tehg äd tultõ sihuõ sisõl, un kis täbõd sisõl sädõ, 
neidi tehg äd laskuht sisõl läedõ.

14. Woi tädõn, kehra opahtijidõn un Warisierõdõn! tehg 
blähdõd, kis tehg sie atraita wihla jara süötõ un pidahtõ pitkidi 
pätõrdi jeddõ; sie perahst tädõn pähgin emihn lählamstis lihb.

15. Woi tädõn, kehra opahtijidõn un Warisierõdõn! tehg 
blähdõd, kis tehg mä un inter pählõ ümmer konti käwõt, ku tehg 
ühdõ Juhdõ uskõ Liedrõks wõikstõ tiedõ; un ku se sellisõks um 
sänd, sis tehg täm tietõ pa ell lapsõks käd kõhrdin emihn, äb ku 
tehg ihsch uotõ.

16. Woi tädõn, sogdõd rek nähktijidõn! kis tehg kihtõt: kis 
püwa kuoda juhrõ swehrõb, se äb uo midahgid, bet kis sie püwa 
kuoda kuhlda juhrõ swehrõb, se un sühli.

17. Tehg jämpõd un sogdõd! mis um jv suhrim, wõi se 
kuhlda aga se püwa kuoda, kis seda kuldõ püwschtõb?

18. Kis ahltar juhrõ swehrõb, se äb uo midahgid, bet kis 
sie oppõr juhrõ swehrõb, mis sie ahltar pählõ um, se um 
sühli.

19. Tehg jämpõd un sogdõd! mingi um suhrim, wõi se 
oppõr aga se ahltar, kis seda andõkst püwschtõb?

20. Gie perahst, kis sie ahltar juhrõ swehrõb, se swehrõb 
sien juhrõ un ama sie juhrõ, mis sie pählõ um;

21. Un kis sie püwa kuoda juhrõ swehrõb, se swehrõb täm 
juhrõ un sie juhrõ, mis sählõ sisahl pihlõb.

22. Un kis swehrõb touwõ juhrõ, se swehrõb sie zumahl 
rai juhrõ im sie juhrõ, kis sie räi pählõ iftahb.

23. Woi tädõn, kehra opahtijidõn un Warisierõdõn! tehg 
blähdõd, kis tehg küll seda kümmõnt jagg ahndat mähtõrift un 
billist un kühmgist, un jetahtõ sie õigimis, sählõmis un uskõmis 
jara; seda tädõn pidihks tiem un tuoista tagahn äb jetahm.

24. Tehg sogdõd rek nähktijid, kis tehg knischschõldi ulsõ 
ohdatõ un kameldi sisõl nielõtõ.

25. Woi tädõn, kehra opahtijidõn un Warisierõdõn 
tehg ne bikahrd un kohschid ullis puold puhdõd pidahtõ, bet 
sisahld ne umahtõ tähdõd räppõ un rüöwel-aschdi.

26. Sa sogdõ Warisier! putschihnt'jedsö sie sisa-puolis ne 
bikahrdõn un kohschidõn, ku las sis se ulli puok ka puhdõks 
sägõ.

27. Woi tädõn, kehra opahtijidõn un Waristerõdõn! tehg 
blähdõd, kis tehg ne jara mattõd kahlmadõn uotõ ühtist, mis 
uldõpeidi umaht sihlmad jedstõ knaschõd, bet sisahld ne umahtõ 
tähdõd kuolijid luhdkõks un ama-suglimis nägantibõks.

28. Nei ihsch tehg ka uotõ; uldõpeidi tehg nähktõt ehutschta 
sie rouw jedstõ louglist, bet sisahld tehg uotõ tähdõd äb-õigift un 
tiglist.

29. Woi tädõn, kehra opahtijidõn un Warisierõdõn! tehg 
blähdõd, kis tehg neidi prawiet kahlmidi bõwuhtõ un puskahntõt 
ne õigistõn neidi kahlmidi,

30. Un kihtõt: ku mehg wolksmõ ummõ isahd äigal jellõnd, 
sis mehg äb wolksmõ seda nei nänt ühnis tienõd ne prawietõd 
wier juhrsõ.

31. Nei tehg ihsch ahndat ül entsch sie tähd, ku tehg uotõ 
nänt lapst, kis neidi prawietidi umahtõ tappõnd.

32. Nei ihsch tehg ka tähtatõ entsch isahd aigõ.
33. Tehg uiskad, tehg uiskad süntõks! kui tehg arrõt ka 

ehutschta siestõ cHõ kuodschtõmisõst ulsõ kargõ?
34. Sie perahst wan, ma sätõb täd juhrõ prawietidi, ko- 

wahlidi un kehra opahtijidi; neischti tehg muhdi tapahtõ un 
rischto rabuhtõ, un muhdi tehg peksahtõ entsch opahtõks kuodihs 
un Lrietsõtõ neidi ühdstõ jahlgabõst tuoisõ.

35. Nei ku las ük täd tulgõ ama se õigist wer, mis ulsõ 

waltöd um sie mä pählö sie öigis Ahbel werftõ seda Zakaria, 
Barakia puoga, wierda sänist, kinga tehg uotö jara tappönd 
wail püwwõ knoddö un ahltart.

36. Tnodihst, ma tädön kihtöb, ku se tükkisch tuluhb ül sie 
kasahm.

37. Jerusalem, Jerusalem, kis sa tapahd neidi prawietidi 
un kiwihdöks wiskuhd neidi, kis sin juhrö umahtõ sätöd! mits 
kõrdö mina um (wuob) ju tän sin läpschi kubbö knorrö, nei 
ihjch neku kana entsch kankisi ummö tihböd ala wötahb, bet tehg 
ist tätö.

38. Wan, täd kuodahn lihb tädön tüjahks jettödön sädö.
39. Jo ma tädön kihtöb, siestö äigast tehg mihnda jemmit 

ab näetö, kuntsch tehg kihtöt: ouwtöd um se, kis tuluhb sie 
isahnd nimso!

IIIV Jag.

° 1. Un Jehsös leksch siestö püwahft kuodahft jara. Un täm 
oppijid astihft täm jnhro, ku ne tämmõn nähktõkst seda püwa 
kuoda tiemist.

2. Jehsös kihtis näntõn: wõi tehg seda tükkisch äd näetö? 
tuodihst, ma tädön kihtöb, sihdö äb ie mitt üksch kiw ühd tuois 
pählö, mis äb sä jara artöd.

3. Un ku ta sie ehl-mäg pählö istihs, aftihst ihschpeidi 
täm oppijid täm juhrö un küsihft: kihtö mävön, kunäh se lihb, 
un mis lihb Pa tähdköks sin tulmisöst un sie ihlma loppimisöst?

4. Jehsös atrökahndis un kihtis näntön: pangid tähdöl, ku 
äb üksch teidi äb piepeta.

5. Sellist lihb pähgin, kis tulböd min nimsö un kihtöböd: 
ma um (wuob) Kristös. Un jennö roustö piepetähböd.

6. Küll tehg kuhlöt suodidi un suoda daudsintömist; pangid 
tähdöl un älgid äbahgigid. Sien um tükkisch jedlõm seda sug^- 
gimist, bet sis wel äb uo se lopahndöks sählö.

7. Ais nuhsöb taut wastö tautö un walftib wastö walstibt, 
un lihb nählga-äiga un mehr un mä dõrschõmi äts mingis 
knoschis.



61

8. -Sis sei ührgõb se ama ehschmi kibschömi tuhlda.
9. Gis ne ahndabõd täd jara muotschtõbõks, un tehg sätö 

taptõd. Un ama rous wajastõbõd teibi min nim perahst.
; 10. Un fis pähgin patihs sadahbõd, un muh muhdõ jara 

ahndabõd un gremuhbõd muh muhdõ.
11. Un sis nuhsõb jennõ ab õigisi prawietidi un jennõ roust 

piepetahb.
12. Un sie perahst, ku se ab-õigi suhrõks laeb, pähginõn se 

ahrmastõmi kühlmab jara.
13. Kis lopahndõkst sänift pihlõb, se säb wondst.
14. Un se luscht-tiet siestõ touwõ wälikschtõksost säb tietõbõks 

tiedõd ama ihlma konti pa tähdkõks iil amahd rouwd; un sis 
tuluhb se tutkahm.

15. Ku tehg sis näetõ seda puoschtõmis nägantibt, mingisõst 
kihtõd um leb sie prawiet Daniel, sie püwa kuosch juhrsö pih- 
löm — kis seda luguhb, se las pangö juwihft tahdöl —

16. Gis ailigid mäguhd pählõ,, kis Juhdõ mäsö um.
17. Un kis katuhks pahlö um, se älgö astahg mäsö midahgid 

wel entsch kuondõst wötahm,
18. litt kis nurm pahlö um. se älgõ kierög ümmer entsch 

ärnidi wötahm.
19. Woi ne lählamdön naistõn un ne imbõdõn siesö ürgsõ.
20. Palagid, las tehg urgõmi älgõ tulgõ tallö ab ka püwwö 

päwwö.
21. Gis jo lihb nei kibdi, mingist wel ab uo wond ihlma 

ürgandõksõst seda aigõ sanist, un mingist ka ab lih.
22. Un ku ne pähwad ab sakstõ lihtõks tiedõd, sis ab üksch 

rischtihng ab säks pastöd; bet ne isnäedõd perahst säbõd ne päh- 
wad lihtõks tiedõd.

23. Asch sis mingi kihtõb tädõn „wan, sihdõ um Kristõs" 
aga „sähl um", sis tädön ab lih seda uskõ.

24. Jo wiltigidi Kristidi un wiltigidi prawietidi lihb, un 
suhri tähdi un brihnömdi tieböd, ku las ka ne isnäedõd, ku ta 
wõiks wolda, ohsahgõmis pählõ sagõd piepettöd.

25. Wan, pangid tähdöl, ma um (wuob) sie ni jedlöm 
tädõn kihtön.

26. Sie perahst, ku sis ne tädõn kihtõbõd „wan, ta um 

tüjahs kabahlõs^, sis älgio legid ulsõ, ,,wan, ta um kämars", 
sis algid nskigid seda.

27. Jo nei ihsch neku walk ulsõ laeb uomõg puold uu 
paistahb õhdõg puolist sänist, nei lihb sie rischtihng pnoga tuimi ka.

28. Iv kus maita um, sihnõ läebõd ne kuhlid ka kubbõ.
29. Piga, perrõ seda kibdi aigõ, .pähwan uu kuhu kadnhb 

wal jara, uu ne tähoõd sadahbõd touwõft jara, un ne touwõ 
wischõmõd likuhbõd.

30. Ais sie rischtihng pnoga tähd säb touwõs nähktõd. Un 
sis amahd slakahd mä pählo uluhbõd, un näebõd sie rischtihng 
pnoga tulmõ neischi touwõ pihlis suhr joudkõks un ouwkõks.

31. Un sis ta sätõb entsch engõld suhr basohn killimisõks 
ühnis, un sis ne knorrõbõd täm isnäedõd neischti nehkast tuhlst 
ühdstõ touwõ tutkahmõst tuoiso.

32. Aieftõ wihgõ-puhst oppigid üht tasahndokft. Ku se 
kõhlim täm okschis rabuhb un lehdõd japsnhbõd, sis tehg tiedõt, 
sie sõw lehschgõl wolmõ.

33. Nei ihsch ka, ku tehg seda tükkisch näetõ, sis tehg tiedõt, 
ku se lehschgõl sie uks jedsõ um.

34. Tuodihst, ma tädõn kihtõb, se slakah ab kad sentsch, 
kuntsch se tükkisch nei nuotihkõb.

35. Tohwas un mä lopuhbõd, bet min sõnahd äb lopuht.
36. Niis pähwas un stuuds se lihb, äb üksch äb tiedõ, äb 

ne touwõ engõld ka, set min isa ükschügin.
3. 7. Nei ihsch, ku se wok Noa äigal nei ihsch se lihb ka sie 

rischtihng puoga tulmisõks.
38. Jtt nei ihsch, kui ne woktõ jedlõm seda pat-plnhdõ 

neischi päwschi jellõnd, ne söitõ un juoitõ, ne kuoschihft un 
laskihst ehntschta kuoschfchõ seda päwwõ sänist, ku Noa siesõ 
laijõ sisõl leksch,

39. Un ne ist apmõtlõt, kuntsch se pat-paisõmi tui, un ne 
upahndift tükkisch jara; nei ihsch se lihb ka sie rischtihng pnoga 
tulmisõks.

40. Jo sis kaksch lihbõd nurm pählõ; üksch säb piewõttõd 
un tnoi jettõd.

41. Kaksch jowahbõd kiw juhrsõ; üksch säb piewõttõd un 
tuvi jettõd.

42. Sie pärahst wolgid wirgijid, jo tehg ju äd tiedöt, 
mingis stundsõ täd isahnd tuluhb.

43. Bet seda tädõn lihb tiedõ: ku üksch kuoda-isahnd tiedõks, 
mingis stundsõ se salat tuhlda täb, sis ta oks wirgõ iend nn ab 
laskuhks entsch jeluhd ülsõ murdõ.

44. Sie perahst wolgid tehg ka walmõd, se rischtihng 
puoga jo tuluhb sellis ürgsõ, ku tehg seda äd lihtõ mõtlõnõd.

45. Kis nt um üksch ususktõb nn kowahl pois, kinga se 
isahnd um ük entsch aim nustõn, ku las ta näntõn õigis äigal 
süödõ ahndag,

46. Wondsi um se pois, ku se isahnd tuluhb un liedab täm 
ni tiemõ.

47. Tuodihft ma tädõn kihtvb, ta täm nustahb ül aina 
entsch wihla.

48. Bet ku se äb rehkiji pois mõtlõb entsch mielsõ „min 
isahnd wel nei pakahnd äb tul",

49. Un ührgõb neidi muhdi puoschidi plihtõ, süöb un juob 
ne juobõndõks,

50. Sis tuluhb sie pois isahnd sellis pähwas, mis ta äb 
lih mielõ wõttõn, un sellis stundsõ, mis ta äb lih mõtlõn,

51. Un ehtab täm jara un ahndab tämmõn sellis fträip nei 
ku ne blähdnikahdõn. Sählõ lihb ullimi un ambõd dõrschtõmi.

XXV Jag.

1. Sis se touwõ wälikschtõks lihb tasahntõb küm neitson, 
kis wõtihst entsch lampõd entschõn ühnis un lekschtõ sie bruhd- 
ganan wastõ.

2. Wihsch neischti woltõ jämpõd un wihsch wolto kowahld.
3. Ne jämpõd wõtihst entsch lampõd küll ühnis, bet ehlõ 

ne ist wõtahtõ entschõn ühnis.
4. Bei ne kowahld wõtihst ehlõ ka ummõ rihstis ne lam­

põd perahst ühnis.
5. Ku ni se bruhdgana wihbis, sis tul nänt amahdõn un, 

un ne inihft maggõm.

6. Üõ südahmõl sugihs fuhr nutahmi: wantligid, se bruhd- 
gana tuluhb; legid ulsõ tämmõn wasiõ.

7. Sis nühsist amcchd ne neitsõd un kildsintist entsch lampidi.
8. Ne jämpõd sis kihtist ne kowahld pählõ: ahndagid tehg 

mädõn ka entsch ehtõst, mäd lampõd ju küstuhbõd jara.
9. atrõkahndist ne kowahld un kihtist: mittõ nei, ku 

sis mädõn un tädõn äb lop jara; legid ne mühjid juhrõ un 
wõstahgid tehg entsch perahft.

10. Un ku ne ni lekschtõ wostahm, sis tut se bruhdgana. 
Sis ne, kis walmõd wottõ, lekschtõ täm ühnis sisõl käsgins, 
un se uksch sai wissõ klõkschtõd.

11. Perrisõks tuttõ ne muhnd neitsõd ka un globahtift un 
nutihst: isahnd, isahnd! lask mäd sisõl.

12. Sis ta atrõkahndis un kihtis: tuodihst, ma tädõn kih- 
tõb, mina teidi äb tund.

13. Ste perahft wolgid wirgijid, tehg jo äb tiedõt seda 
päwwõ äb ka seda stundõ, mis ürgsõ se rischtihng puoga tuluhb.

14. Nei ihsch neku üksch rischtihng,, kis mnhsõ läeds sanu- 
tihs kubbõ ummõ puoschid, un jagihs entsch wihta nänt voliks.

15. Ühdõn ta ahndis wihsch maizõnt, sie tuoisõn kaksch, sie 
kuolmandõn ühd, jega ühdõn ummõ jõud perrõ, un leksch üldihn 
jara.

16. -Sis se, kis ne wihsch maizõnt wot sünd, leksch un 
ahndittis siekõks un pelihs wel tuvista wihsch maizõnt juhrõ.

17. Nei tei se tuet ka, kis ne kaksch maizõnt wot scind, pe- 
lihs ka kaksch tuoifta juhrõ.

18. Bet se, kis sie ühd wot scind, leksch un tei ühd ouk mä 
sisõl un matihs entsch isahnd wihka mäsõ jara.

19. Perrõ kohgin aigõ tut ne puoschid isahnd un tei reh- 
kandõkst näntkõks.

20. Sis astihs se juhrõ, kis ne wihsch maizõnt wot scind, 
un pan tuoista wihsch maizõnt ka sihnõ juhrõ un kihtis: isahnd, 
sa uod minnõn wihsch maizõnt andõn, wan, mina um (wuob) 
siekõks wel tuoista wihsch maizõnt juhrõ pettõn.

21. Sis täm isahnd kihtis tämmõn: juwihst, sa guodig un 
ususktõb pois! sa uod üt Pischkis ascha ususktõb wond, ma täb 
sin nustõ üt pähgin; le entsch isahnd luschtõ.

22. Sis tut se tuvi ka juhrõ, kis kaksch maizõnt wol fand, 
un kihtis: isahnd, sa uod kaksch maizõnt minnõn andön, wan, 
sihdõ ma um (wuvb) ne kädköks tuoista kaksch juhrõ pettõn.

23. Tärn isahnd kihtis tämmõn: juwihst, sa guodig un us- 
usktõb Pois! sa uod ük Pischkis ascha ususktõb wond, ma täbsin 
nustõ ük pähgin; le entsch isahnd luschtõ.

24. Ais astihs se ka täm juhrõ, kis sie ühd maizõn wok 
sand, un kihtis: isahnd, ma tiedis seda, ku sa uod üksch wisa 
mies; sa nihtõd, kus sa äd uo küllõn, un kuorrõd, mis sa äd uo 
pillõn;

25. Un mina kahrtis, leksch un matihs sie maizõn sie mä 
sisõl jara; wan, sihdõ um, mis sinnõn piedrõb.

26. Bet täm isahnd atrõkahndis un kihtis täm pählõ: sa 
blähd un laiskah pois! ku sa tiedist seda, ku ma nihtõb sähldö, 
kus ma äb uo küllõn, un kuorrõb, kus ma äb uo pillõn,

27. Ais sinnõn wol sie rä ne ahndilnikahd käddö ahndamist, 
un sis, ku ma kuvdai tut, ma wolks jall entsch ascha kasuhks 
taggisch sänd.

28. Aie perahst wõtahgid täm kädstõ sie maizõn jara un 
ahndagid sie sien, kingan kiim maizõnt umahtõ.

29. Kingan um, sien säb antõd, un sien lihb Pähgin; kingan 
äb uo, sien se ihsch ka, mis tämmõn wok, säb jara wõttõd.

30. Un sie äb-kõlbatõb pois ehtagid ulsö peris pimdõ; sählö 
lihb ullimi un ambõd dõrschtõmi.

31. Ku ni se rischtihng puoga tuluhb entsch ouwsõ un 
amahd püwahd engõld täm ühnis, sis ta istahb entsch ouw-räi 
pählõ.

32. Un sis säbõd amahd rous täm jeddõ kubbõ tuodõd, un 
sis ta neidi schkiruhb nei ihsch neku mingi kära-paint schkiruhb 
neidi lambidi neischti jäsist.

33. Un ta tettõb ne lambõd entsch juwwõ käddõ un ne jäsõd 
kurrõ käddõ.

34. Ais se köhnig kihtõb näntõn, kis täm juwahs külgsõ 
lihbõd: tulgid tähnõ, tehg püwschtöd min tatist, un wõtahgid 
sie wälikschtõks, mis täd perahst um walmõks tetdõd siestõ 
ihlma ürgandõksõst.

35. Ma jo wot nählgas, un tehg uotõ minnõn süödõ an-
5 

dõnd; mina uni (wuob) juomis nählgas wond, un tehg uotö 
minnõn juodõ andõnd; mina um (wuob) täd juhrsõ wõhrbõks 
wond, un tehg uotõ mihnda ülsõ wõttõnd;

36. Ma um (wuob) päkas wond, un tehg uotõ mihnda 
ehdõnõd; mina um (wuob) ruja wond, un tehg uotõ mihnda 
wantlõmõs wonnõd; ma um (wuob) wisahs wond, un tehg uotõ 
min juhrõ tunnõd.

37. Gis ne õigist atrõkahndõbõd un kihtõbõd tämmõn: 
isahnd, kunah mehg sihnda uomõ näenõd nählgas un uomõ 
sihnda tuoitõnõd, aga iuvmis nählgas un uomõ sinnõn juodõ 
andõnd?

38. Kunah äiehg uomõ sihnda wõhrbõks näenõd un uomõ 
sihnda ulsõ wõttõnd, aga pakkõ un uomõ sihnda ehdõnõd?

39. Kunah mehg uomõ sihnda näenõd, fii sa ruja aga wi­
sahs uod wond, un uomõ sin juhrõ läenõd?

40. Un sis se köhnig rõkahndõb un kihtõb näntõn: tuodihst, 
ma tädõn kihtõb, mis tehg uotõ tienõd ühdõn min ama pischkih- 
mift welihst, sie tehg uotõ minnõn tienõd.

41. Sis ta kihtõb näntõn ka ju, kis sies kurahs kädsõ lih- 
bõd: legid min juhrftõ jara, tehg jara wandõd, iggis tnklõ, mis 
um wakmõks tiedõd kurehn un täm engõldõn.

42. Jo ma um (wuob) nählgas wond, un tehg äd uotõ 
minnõn süödõ andõnd; ma um (wuob) juodõ tänd, un tehg äd 
uotõ minnõn juodõ andõnd;

43. Ma leksch wõhrbõks täd juhrõ, un tehg mihnda ist us- 
wõtahtõ; ma wok päkas, nn tehg mihnda ist ehdõt; ma wok 
ruja un wisahs, un tehg mihnda ist tultõ wantlõm.

44. ne ka tämmõn atrõkahndõbõd wastõ un kihtõbõd: 
kunah mehg uomõ sihnda näenõd bäs süömõt aga jara släpõn 
aga wõhrbõks aga pakkõ aga ruijõ aga wisahs un äb uomõ 
sinnõn dehnõnõd?

45. St§ ta näntõn atrõkahndõb un kihtõb: tuodihst, ma 
tädõn kihtõb, mis tehg äd uotõ neischti sie ama pischkihmisön 
tienõd, seda tehg minnõn ka äd uotõ tienõd.

46. Un sis ne läebõd iggis waijõ, bet ne õigist iggis je- 
lahmis.

XXVI Jag.

1. Nn se sugihs, ku ni Jehsõs tv of ama sie rõk loptõn, sis 
ta kihtis enisch oppijidõn:

2. Tehg tiedõt, ku penõ kätõ pdwwõ leja-wõtahmd lihbõd, 
un se rischtihng puoga säb jara antõd, ku las ta sägõ rischtõ 
rabbõD.

3. Sis lekschtõ kubbõ ne üldõd papihd un kehra opahtijid 
un ne wanihrnõd siestõ rouwstõ siesõ üldõ Priester kuvddö, kien nim 
wvf Kaiwas.

4. Un pidihftõ nõwwõ, kui ne wõikstõ Iehsõst bldhdibõks 
wissõ akkõ un jara kuodschtõ.

5. Bet ne kihtisi: set üf püwahb db, ku mingi dnmp db 
füg sie routvõ wailõ.

6. Ku ni Jehsõs wof Betanias siesõ Sihman kuvdahs,
7. Sis astihs tdm juhrõ üksch nai, sien wof üksch glas itt 

tõwrõstõ wetah, un ta walihs sie wed tdm päh Pahlõ ku ta 
lohda juhrsõ iftihs.

8. Ku tdm oppijid seda naistõ, sis saitõ ne nukkõröks nn 
kihtist: mis juwahmt siest tehrimist?

9. Sie wed wolks wõind tõwriftis jara mühdõ un ne san- 
tidõn andõ.

10. Ku ni Jehsõs seda muoistis, ta kihtis ndntõn: mis pa 
tegu tddõn um üf sie nais? ta un ühd itt jutva tüö min juhrõ 
tiend.

11. Tddõn urn jegahl äigas santidi täd juhrsõ, bet mina db 
uo jegahl äigal tad juhrsõ.

12. Ku ta sie wed nm min leja pählö wallõn, sie ta um 
tiend, ku minnõn lihb jara mattõd sädõ.

13. Tuodihft, ma tddõn kihtõb, kus se luscht-sõna sab iie- 
tõbõks tiedõd ama ihlma kouti, sis sahlõ säb ka se kihtõd, mis ta 
urn tiend, tdmmõn mahdlõmisõks.

14. Sis leksch üksch neischti kädttnoistõnõst, Juhdas Jska- 
riot, ne üldõd papihd juhrõ,

15. Un kihtis: mis tehg minnõn ahndatõ? ma täb tdm tddõn 
nuoandõ. — Un ue tõitist tdmmõn kuolm kümdõ õbdi-kabahltõ.

J 6. Utt sis ta siest aigast wvtschihs sellist ürgõ, fit ta tärn 
jara ahudaks.

17, Ehschmis rõhsk lehba pähwas astihft ne vppijid Zehsõ 
juhrõ un kihtist tämmõn: kus sa täd, kus las mehg sinnõu wak- 
mõks tiegod seda leja-wõtahmõd lahmbastõ süödõ?

18. Ta kihtis: legid jahlgabõ ühd juhrõ un kihtigid täm­
mõn: se opahtiji panuhb sinuõn kihtõ: min äiga um lehschgõl 
juhrsõ, ma täb sin juhrfõ leja-wõtahmt piddõ entsch oppijidõks.

19. Un ne oppijid teitõ nei, kui näntõn Jehsõs wol pand, 
un tellist walmõks sie leja-wõtahmd lambö.

20. Un õhdõn ta iftihs lohda juhrõ amahd ne käd-tuoistõnõks.
21. Un süödsõ ta kihtis: tuodihst, ma tädõn kihtõb, üksch 

teischti ahndab mihnda jara.
22. Un ne saitõ wäggi murahglisõks, un ührgist muh muhstõ, 

jega üksch neifchti, un küsihft täm kädftõ: isahnd, wõi mina se 
um (wuob)?

23. Ta atrõkahndis un kihtis: se, kis minkõks kohschõs entsch 
kätah lihktõb, se ihsch mihnda ahndab jara.

24. Se rischtihng puoga küll nei laeb jara, kui tämst um 
kehratõd, bet siegid perahft woi se rischtihngõn, leb kinga se 
rischtihng Puoga säb jara antõd; se wolks tämmõn parihm, ku 
se rischtihng äb kunahgid wolks sündõn.

25. Sis atrõkahndis Juhdas, kis täm jara ahndis, un 
kihtis: wõi mina se um (wuob)? — Ta kihtis tämmõn: sa seda 
kihtõd.

26. Bet näntõn wel süödsõ Jehsõs wõtihs sie lehba, tenihs 
un muhrdis seda un ahndis ne vppijidõn un kihtis: wõtahgid, 
süögid! se uiu min leja.

27. Un sis ta tvõtifyg sie bikahr un tenihs un ahndis sie 
näntõn un kihtis: juogid amahd siestõ,

28. Se um min wer, sie uhd sähdimis wer, mis säb ül 
pähgin ulsö waltöd sie patuhd Pieahndamis perahst.

29. Ma tädõn kihtõb, siestõ ürgstõ ma nt jpnintt siestõ wihnõ- 
puh wihlast äb juo seda päwwõ sänist, ku ma seda uhd pählõ 
tädkõks juob min tati wälikschtõksõs.

3O. Un ku ne nt sie tenändõks - loul woltõ nuolohlanõd, 
lekschtõ ne ulsõ ehl-mäg juhrõ.

SL Ais Iehsõs kihtis näntön: täin üösõ tehg amahd min 
juhrsõ patuhd flsõl sadahtõ. Neijo um kehratõd: ma seda paintõ 
rabuhb, un se lambõd kära klihdõb jara.

32. Bet ku ma ülsö nuhsõb, sis ma täb läedõ täd jeddõ 
Galilejõ.

33. Pehtõr atrõkahndis un kihtis tämmõn: ku ne ka amahd 
siu juhrsõ patuhd sisõl sadahkst, siegid perahst mina äb kunahgid 
sadahks.

34. Iehsõs kihtis tämmõn: tuodihst, ma sinnõu kihtöb, 
tämmõ entsch üösõ, jedlõm kik lohlamõt sa kuolm kõrdõ mihnda 
kieldõd jara.

35. Pehtõr kihtis: un koks ka minnõn sinkõks kuolõmift 
lihnd, sis ma äb tä sihnda kieldõ. — Nei ihsch kihtist ka amahd 
ne oppijid.

36. Iehsõs tut näntkõks ühd kärand juhrõ, se nntihs 
Getseman, un sis ta kihtis entsch oppijidõn: iftahgid tehg sihdõ, 
kuntsch ma laeb sihnõ un jumahlt pälõb.

37. Un ta wõtihs entsch juhrõ Pehtõr un ne kaksch Zebedeu 
puoigõ, un tämmõn sugihs irm, un ta nõrkis.

38. Ais Iehsõs kihtis näntõn: min jeng uni nei jara uõrkõn 
knolõmist sänist; iegid tehg sihdõ un wolgid wirgsõ minkõks 
ühnis.

39. Un ta leksch räs jara, ehtis entsch sihlmad pählõ mäsö 
un pälis un kihtis: min tati, asch se nei wõib wolda, sis las se 
bikahr kierõg minftõ jara; siegid perahst nei kui sina täd, äb nei 
kui mina täb.

40. Un ta tut entsch oppijid juhrõ un liedis nänt maggõm, 
un kihtis Pehtõr pählõ: wõi sis tehg äd sõitatõ ühd stundö 
minkõks wirgsõ wolda?

41. Wolgid wirgijid un pälagid, ku tehg kertahmis sisõl 
äd sadaht; se jeng um küll täji, bet se leja urn wartõn.

42. Tuoista kõrdõ ta leksch tegihs taggisch pälam un kihtis: 
min tuti! asch se nei äb wõi wolda, ku las se säm minstõ jara 
läg, ku mina tahuda äb juo, sis nei las suguhg sin täini.

43. Un ta tut un liedis nänt tuoista kõrdõ maggõm, jo nänt 
sihlmad wottõ uhnda tähdõv.

44. Uu ta jetihs nänt un leksch tegihs un pätis kuolmant 
kördõ, un rõkahndis neidi entschidi sondi.

45. Sis ta tut entsch oppijid juhrõ un kihtis näntõn: ak, 
wöi tehg nt tätõ rnaggõ un nowahtõ? wan se stund um juhrsõ, 
kus se rischtihng puoga säb ne patlistõu käduhd wailõ jara 
antõd.

46. Nuhsigid ülsõ un läernõ; wan ta urn jõwa juhrsõ, kis 
min jara ahudis.

47. Un fu ta wel rõkahndis, wan sis tut Iuhdas, üksch 
neischti kädtuoistõnist un. täin ühnis suhr bara rnõhkõdöks un 
dahlbadõks neischti üldist päpihst un wauihrnist siestõ ronwstõ.

48. Un se jara ahndaji wot näntõn uhd tähd andõn un 
kihtõn: kiddõ ma tehrintõb sühdõ andõs, se ihsch urn, seda aki- 
gid wissõ.

49. Un nei üldihn astihs Inhdas Iehsõn juhrõ un tehrintis 
tähnda: terridi sinnõn, rabbi! — Un ahndis tämmõn suhdõ.

50. Un Iehsõs kihtis tämmõn: draugõs, miksch perahst sa 
uod tund? — Sis ne muhud astihft sihnõ juhrõ, un Pantõ ne 
käduhd Iehsõ juhrõ un akihst tähnda.

51. Un wan, üksch neischti, kis Iehsõn ühnis wottõ, wõtihs 
un wedihs entsch mõhk nlsõ, un rabihs sie üldõ päp pvisyn, un 
radlis tämmõn ühd knohra jara.

52. Sis Iehsõs kihtis tämmõn: püfta sa entsch mõhk tnp- 
põ; jo se, kis mõhkõ wõtahb, sien lihb leb mõhk ka entsch lo- 
pahndõks sämist.

53. Aga wõi sa mõtlõd, ku ma äb wõiks entsch issõ pallõ, 
fu las ta sätõg minnõn emihn äb ku kaksch-tuoistõn barrõ en- 
gildi?

54. Kui sis muitis se kehra saks täwtõd? sien urn nei sug- 
gömist.

55. Sis Iehsõs kihtis fies ürgsõ sie barahn: tehg uotö 
tunnõd neku mingis un-tapäi pählõ mõhkõdõks un dahlbadõks 
mihnda wissõ akkõm; ma ju urn (wuob) jega pähwa täd juhrsõ 
istõn un ma urn (wuob) opahtõn püwschi kuodihs, un tehg äd 
uotö mihnda akkõnõd.

56. Se urn tükkisch suggõn, ku las se prawietõd kehra sägõ 
täwtõd. Sis amahd ne oppijid jetihst tärn jara un uhrgist.

57, Ne, kis Iehsö wottö akkönvd, wihschtö täm sie üldö 
Priester Kaiwa juhrõ, kus ju ne kehra opahtijid un wanihmöd 
wvltö kubsö.

58. Pehtör leksch näntön kvugönd tagahn seda üldö Priester 
kuoddö sänist, un leksch sisöl un istihs ne puoschid juhrõ, ku las 
ta ka näegõ, kui se perrisõks ieb.

59. Bet ne üldöd päpihd un ne wanihmöd un ama ne rous 
wotschihst blähd tapahrdökst wastö Jesöst, ku las ne wõigõd 
tähnda jara kuodschtö.

60. Un ist liedat, las küll pähgin ab öigisi tapahrnikidi 
jeddö tultö, siegid perahst ttt ist liedat midahgio. Ama perrisõks 
tultõ kaksch äb-õigist tapahrnikö,

61. Un kihtift: ta um kihtõn „ma wöib sie jumahl püwa 
kuoda jara artö un kuvlmsö pähwas sie tegihs ülsõ tiedö".

62. Un se üldö Priester nuhsis ülsõ un kihtis tämmõn: wõi 
sa sis ttt ab midahgid äd kiht sie waftõ, mis ne sin pählö kih 
tõbõd?

63. Jehsõs pihlis waggisch. Un se üldö Priester rökahndis 
un kihtis tämmõn: ina sihnda swehrdintöb sie jelsö jumahl 
juhrõ, ku sinnöu um mädõu kihtõmist, wõi sa uod Kristõs, se 
jumahl puoga.

64. Jehsõs kihtis tämmõn: sa kihtõd seda. Ma tädõn küll 
ka kihtõb, siest ürgstõ lihb sien suggõ, ku tehg uäetõ sie risch- 
tihug puoga istahm sie joudõn juwahs külgsö un tulmõ neischi 
touwõ pihlis.

65. StS kihskis se üldö Priester entsch ärnõd läigi un kihtis: 
ta uni jmnahlt laitõn, miksch mädõn ni jemmit tapahrnikidi um 
wotschimift? wan, ni tehg ju küll uotõ täm jumahl suoimõmist 
kuhlõnõd.

66. Mis tehg arrõt? — Ne atrõkahndist un kihtift: ta um 
kuvdschtõb währts.

67. Sis ne sühlgift tämmõn sihlmis nn rabihft tämmõn 
rniskõdõks; muhdi rabihft tämmõn ül sihlmad,

68. Un kihtift: kihtõ mädõn, Kristõs, Prawiet wolds, kis se 
um, kis sinnõn rabuhb.

69. Pehtõr istihs tubahn eddis. Un sis leksch üksch neitst täm 
juhrõ un kihtis: sa ju wold ka se Galilea Jehsõn ühnis.

70. Ta kleidis ndnt amahd jedso mi kihtis: ma äb tiedõ, 
mis sa rõkahudõd.

71. Ku ta leksch uksost ulsõ, näis tähnda ükseh muh, un 
kihtis näntõn, kis sählõ woltõ: se wok ka sie Nazaret Jehsõn 
ühnis.

72. Un ta kieldis tuvista kõrdõ un wel swehrõs: ma äb 
tund seda rischtihngt.

73. Un perrõ lihtõ aigõ astihst täm juhrõ, kis sählõ pihlift 
uu kihtist Pehtõr pählõ: itt kuodin, sa uvd ka üksch neifchti; siu 
rõk su sihnda nähktõb.

74. Ais ta iihrgis wannõ un swehrõ un kihtis: ma äb 
tundõ seda rischtihngt. — Un nei üldihn kik lohlis.

75. Ais rabahgist Pehtõrõn Iehsõ sõnahd mielõ, ku ta täm 
pählõ kihtis: sedlõm kik lohlamõt sa lihd kuolm kõrdõ mihnda 
kieldõn. Un ta leksch ulsõ un itkihs itt kibdistis.

XXVII Jag.

1. Uvndschõl warahld amahd üldõd päpihb un wanihmõd 
siestõ rouwstõ pidihst nõwwõ lU Iehsõ, ku ue tähnda mäsõ ta- 
pahkst.

2. Un sidihst täm wissõ un wihschtõ täm sara un ahndift 
täm sie mä wälikschiji Pvnziu Pilatõ käddõ.

3. Ku Iuhdas, kis täm wok sara mühnd, näis, ku ta sai 
sara antõd kuodschtõmis juhrõ, sis se täm wot sähl; un ta tuvi 
taggisch ne knolm kümdõ õbdi-kabahlt ne üldõd päpihdõn un 
wanihmõdõn,

4. Un kihtis: ma um (wuob) pattõ tiend äb-sühlist werda 
jara andõs.

5. Ne kihtist: iii sie mädõn äb uv äb mingist tcggõ; wairtlö 
sa ihsch. — Un ta wiskihs ne õbdi-kabahld siesõ püwwõ kuoddõ, 
rnoikis sähldõ jara, leksch uu Puhgis ehntschta ulsõ.

6. Ne üldõd päpihd wõtihst ne õbdi-kabahld un rõkahndist: 
ne äb kõlbõt, ku mehg ndnt jumahl kuoda lädõ panmõ, jo se ju 
um wier-rä.

7. tln ne pibihst nõwwõ un w osti Hst ühd padahd-sepah 
nurm, ne rek-rouwdön Pa kahlma-taraks.

8. Sie perahst se ihsch mä säb nnttõd Pa wier-mäkõks seda 
päwwõ sänist.

9. Sis se sai täwtõd, mis se prawiet Ieremijas um jeddö- 
peidi kihtõn, kus ta rõkahndõb: ne umahtõ wõttõnd kuolm kümdõ 
õbdi-kabahlt, mingisõks makstõd sai se mühdõd, kinga ne wostihst 
ne Israel lapsi kädftö;

10. Un ne umahtõ andõnd nänt ül ühd padahb-sepah nurm, 
kui se isahnd minnön um Pano.

11. Jehsös pihlis sie mä wälikschiji jeoso, un se mä wälik- 
schiji küsihs täm kädst un kihtis: wöi fa uvd se Iuhdöd kohnig? 
— Jehsös kihtis tämmõn: sa seda kihtõo.

12. Un kn ta sai kaibdõd neischti üldist päpihst un wanih-- 
mist, ta is rökahnd itt is midahgid Waste.

13. Sis Pilatös kihtis tämmõn: wõi sa äd kühl, ku wi- 
schihftis ne sihnda kaibõbõd?

14. Un ta is kuost ühd sõna pählö, nei ku se mä wälikschiji 
wäggi imlis.

15. Ne püwahd'pählö wol sie mä wälikschijin selli ürdõks, 
sie rouwõn ühd wisahst wahldinsch laskõ, mingis ne täschtö.

16. Tämmõn wol siel äigal üksch tietöb wangnika, nun 
Barabbas.

17. Un ku ne ni woltõ kubsö, sis Pilatös kihtis näntön: 
kiddö tehg tätö, ku las ma tädön wahldinsch laskuhg? wöi Ba­
rabba aga Jehsõ, kingast kihtõd säb, ta wolli Kristös?

18. Ta jo küll tiedis seda, ku ne woltõ tähnda nihdös jara 
andõnd.

19. Un ku ta entsch tiesö-räi pählö istihs, sis sätis täm nai 
täm juhrö un Pa» tämmõn kihtõm: äla tie sie õigisõn midahgid, 
ma tämpõ sai pähgin wäjaftõd unsõ täm perahst.

20. Ne üldõd päpihd un ne wanihmõd pärrõkahndist seda 
roustõ, ku näntön lihb ül Barabba pallõ un Jehsõ jara loptõ.

21. Sis ni atrokahndis se mä wälikschiji un kihtis näntön: 
mingis tehg tätö neischti käostõ, mingis minnön lihb tädön wahl- 
diusch laskö? — Ne kihtist: Barabba,

22. Sis Pilatös küsihs nänt kädstö: mis sis minnön lihb 

Iehsõks tiedõ, kingast säb kihtõd, ta wollt Kristõs? — Ne kiht tst 
amahd: pan täm rischtõ rabbõm.

23. Se mä wälikschiji kihtis: mis sts ta um sühdõ tiend? 
Ne ohrist tvd emihn un kihtist: pan täm rischtõ rabbõm!

24. Bet ku Pilatõs näis, ku ta äb sõita äb midahgid tiedõ, 
un ku pähgin jo suhrim mära Ntthsis, sis ta wõtihs wetah un 
pesihs entsch käischi sie rouw jedsõ nn kihtis: ma äb uv sühli 
sie õigis wier juhrsõ; tiedigid tehg ihsch iil entsch.

25. Sis rõkahndist ama se rvus un kihtist: täm wer las 
tulgõ ük mäd un ixl mäd lapft.

26. Sis ta laskihs näntõn Barabba wahldtn, Jehsõstõ ta 
pan peksahm un ahndis täm, ku las ta sägõ rischtõ rabdõd.

27. Sis wõtihft sie mä wälikschiji suoda-mied Jehsõ entsch 
juhrõ siesõ tiesõ-tubbõ, un ama se bara tut ümmer täm kubbõ.

28. Un ne wedihft täm nlsLun pantõ tämmõn ühd purpõr 
tnantel ümmer.

29. Un ne palschtist erschkift kruonõ un pantõ sie täm päh 
pählõ un ahndist tämmõn ruogõ juwwõ käddõ un nõtkintist neidi 
puolidi täm jedsõ un apnagrist tähnda un kihtist: diespalihds 
sinnõn, Inhdõd köhnig!

30. Un sühlgift täm silmschi, wõtibst sie rnogõ un rabihst 
siekõks tämmõn ül päh.

31. Un ku ne ni woltö tähnda nnolaitanõd, sis ne wedihst 
tämmõn sie mantel mäsõ un ehdist tämmõn täm entsch ärnöd 
sälgõ utt wihschtõ täm rischtõ rabdõb.

32. Ulsõ läedsõ ne liedist ühd rischtihng Kirenõst, nim Sih- 
man, seda ne pihkstist, kn ta täm rischtõ kahndaks.

33. Un ku ne siesõ kuoschõ tultõ, mis nuttõd säb Golgata, 
se um tulktõd ,,päh-luhd päika",

34. Sis ne ahndist tämmõn juodõ ettikt säpuhks kubbõ 
waltõb, un ku ta seda maitsts, sis ta is tä juodõ.

35. Un ku ne täm woltõ rischtõ rabbõnd, jagihst ne täm 
ärui un ehtist luh-spehlidi sie perahst, ku las täwtõv sägõ, mis 
kihtõd uni leb sie prawiet: ne umahtõ min ärni entsch waisõ 
jaggõnd, un iil min ammõ ne umahtõ luh-spehlidi eitõnõd.

36. Un ne istihft sähl ihsch un waktihft tähnda.
37. Un ülsõ, täm päh tutkahmö ne rabibst iie süh, miksch 

perahst ta kuodfchtõd sai, fe wok nei kehratõo: se Hin Jehsõs se 
Jnhdõd köhnig.

38. Un sis saitõ kaksch un-tapäitõ ka tam ühnis rischtõ rab- 
dõo, üksch tam jmvwö käddõ un tuot kurrõ käddõ.

39. Bet kis pids lekschtõ, suoimift tahuda, werstift entsch 
pähdi, ,

40. Un kihtist: sina, kis sa jumahl kuoda jara artõd un 
kuolmsõ pähwas tegihs ülsõ tied, äpt ni entschõn. Asch sa uod 
jumahl puoga, sis asta ni rischt juhrftõ mäsõ.

41. Nei ihsch ka ne üldõd päpihd apnagrift tähnda, kui ka 
ühnis ne kehra opahtijid un ne wanihmõd, un kihtist:

42. Mnhndõn ta um aptõn un ihsch entschõn äb Wõi äptõ. 
Asch ta um se Israel köhnig, sis las ta ni astahg rischt juhrftõ 
mäsõ, sis mehg tämõ tammõn uskõ.

43. Ta um jumahlõn uskõn, las se ni tahuda päftahg, asch 
se tammõn luschtihb; ta ju uni kihtön: ma um jwuob) jumahl 
puoga.

44. Seda ehntschta wihtõ laitist tähnda ne un-tapäid ka, 
kis tärn ühnis woltõ rischtõ rabdõd.

45. Utt sis sies kuhdõnds stundsõ ei pimdõks iil ama sie 
mä ühdõksmõnt ftundõ sänist.

46. Utt sies ühdõksmõnds stundsõ Jehsõs nutihs nn kihtis: 
ehli, ehli, lamma asabtani? — Se urn: min jumahl, min ju­
mahl, miksch perahst sa uod min jara jettõn?

47. Muhdi, kis sählõ Pihlist, ku ne seda kahlist, rõkahndift 
nei: ta nutahb Elijaft.

48. Un üksch neischti juokschis üldihn, wõtihs ühd knisch un 
tähtis seda ettikõks, un pan sie ühd ruogõ tutkahmõ un juotis 
tähnda.

49. Ne muhnd kihtist: wodlõ, säb näedõ, wõi Elijas tuluhb 
un äptõb tämmõn.

50. Un Jehsõs nutihs tuoista kõrdõ itt dikti un küstihs jara.
51. Un wan, siesõ püwahs kuodahs se jeddõ käbihntõb ärn 

E arahbis käds kabahlõs katki üldõst mädõ sänist,
52. Un se mä werfis un kiwihd lägift, un ne kahlmõd teitõ 

ehntschta wahldin, nn pähgin püwahlisi kuolindi, kis sählõ ma- 
gihst, nuhfist ülsõ,

53. Un lekschtõ neischti kahlmist perrõ tärn ülsõ nuhsõmõt 
un tutti) siesö püwwö jahlgabõ un uähktist pähgindön.

54. Bet se kapteiu un ne, kis tärn juhrsõ wottö un Jehsöftö 
waktihst, ku ne seda ma dörschõmist näistõ un mis sählõ sugihs, 
ädahgist ne wäggi jara un kihtist: tuodihst, se wot jumahl 
puoga.

55. Un sis sählõ tvot pähgin naischi, kis kougõnd wantlift, 
kis Iehsõn wvttõ tagahn tunnõd Galileaft, un woltö ka tammõn 
dehnõnd.

56. Nänt waisõ wot ka Maria Magdalena un Maria, se 
Jahkõb un Joses jema, un ne Zebedeu lapstõn jema.

57. Bet õhdõn tut üksch rikahs mies Arimatiast, Johsep 
nim, kis ka üksch Jehsõst vppiji wot.

58. Sg leksch Pilatõ juhrõ un pätis täm kädstö Jehsö leja. 
Sis Pilatõs pan, ku näntõn lihb tämmõn sie andö.

59. Un Johsep wõtihs täm leja un wähndis täm ühd puhdö 
linnis ärnõ sisõl,

60. Un pan täm ihsch entsch uhdõ kalmõ, mis ta tvof pand 
päsõst ulsõ radtõm, un kieris ühd suhr kiw sihnö kahlma ouk 
pählö un leksch jara.

61. Sis sähl wottõ Maria Magdalena un se tuoi Maria, 
ne iftihst sie kahlman wastõ.

62. Tuoisõ pähwas, mis perrõ seda watmõks tetdõb päwwö 
um, tuttu ne üldõd päpihd un ne Warisierõo ühnis Pilatõ juhrõ,

63. Un kihtist: isahnd, mehg uomõ mõtlõnõd ku se petahji, 
wel jelsõ wolds, rõkahndis: ma täb perrõ kuolmõ päwwõ ülsõ 
nuhsõ.

64. Sie perahst paweht, ku se kahlma säb waktõd kuolmant 
päwwõ sänift, ku las täm oppijid älgõ tulgõb un älgõ salahn- 
dõgõd täm ulsõ un älgõ kihtõgõd rouwõn, ku ta um kuolõmist 
ülsõ nuhsõn; sis lihb se Perri petuhks sliktihm äb ku se ehschmi.

65. Pilatõs kihtis näntõn: sägid ne waktijid; tegid un woi- 
dagid seda, kui tehg set tiedöt.

66. Ne lekschtõ un waktihst seda kalmõ waktihdõks, un 
Pihkstist takuhks sie kiw wissõ.

XXVIII Jag.
1. Bet perrö sabat isläends õhdögtö, se wot sie leja wö- 

tahmd ehschõm püwa nondschõl^ Maria Magdalena un se tuet 
Maria tutti) seda kalmõ wantlõm.

2. Un wan, sis sugihs üksch snhr mä dõrschõmi. Sie isahnd 
engõls tut jo tonwõst mäsõ, leksch sihnõ juhrõ un kieris sie kiw 
sie onk jedstõ jara un istihs sie pählõ.

3. Un täin tep wot selli ihsch ne kn walk un täm ärnõd 
wahldad nei kui lum.

4. Ne waktihd ädahgist jara siestõ irmstõ un wottõ neku 
jara kuvlõnõd.

5. Se engõls rökahndis un kihtis ne naistõn: algid tehg 
kahrtagid! ma tiedõb, ku tehg wotschuhtõ Jehsõst seda rischtõ 
rabdõd.

6. Ta äb uo tasa, ta um ülsõ nuhsõn, nei kui ta uin kihtõn, 
Tulgid tähnõ un wantligid seda kuoschõ, kus se isahnd uin 
maggõn.

7. Un legid ruvikõs un kihtigid seda täm oppijidõn, ku ta 
kuolömift um ulsõ nuhsõn. Un wan, ta lihb jedsõ teibi Galilejõ 
nuoläend, sählõ tehg tahuda näetõ. Wan mina uin (wuvb) seda 
tädõn kihtõn.

8. Un ne lekschtõ ruoikõs kahlina pähldõ jara, irmstõ un 
suhrstõ luschtõst, un juokschist seda täm oppijidõn tietõböks tiemõ.

9. Wan, sis puhtis Jehsõs näntõn wastõ un tehrintis 
neidi. Um ne astihft täm juhrõ un akihst täm jahlgad juhrõ un 
pantõ täm jeddõ masõ.

10. Sis Jehsõs kihtis näntõn: älgid tehg kahrtagid. Legid 
un tiegid seda min welihdõn tietõbõks, las ne legõd Galilejõ, 
sähl ne mihnda näebõd.

11. Bet ku ne lekschtõ, wan, sis tutti? mich di neischti wak- 
tihft jahlgabõ un kihtist sie tukkisch ne uldõd päpihdõn, mis 
wot suggõn.

12. Un ne lekschiö kubbõ ne wanihmõdöks un pidihstõ nõw- 
wõ, ahndist ne waktihdõn pähgin rädõ,

13. Un kihtist: kihtigid nei: täm oppijid tutti? uvsö un mä- 
dõn maggõs salahndist täm jara.

14. Un ku fe tulks ka ulsõ sie mä wälikschijis jedoõ, küll jn 
sis mehg tämõ tähnda pärrõkahud, un mehg tiemõ nei, ku tädõn 
äb li äb mingist wiggõ.

15. Un ne wõtihst sie rä wastõ un teitõ nei, kui näntõn sai 
opahtõd. Gis se tükkisch sai pa rouw rõkuhks tiedõd ue Juhdöd 
wailõ seda päwtoõ sanist.

16. Ne üksch-tuoistõn oppijit lekschtõ Galilejö sihnõ mag 
pählõ, kus Jehsõs wol näntõn kihtõn.

17. Uit ku ne tähnda näistõ, ehtist ne täin jeddõ mcisö, bet 
muhud wel ist tätö uskõ.

18. Utt Jehsõs astihs nänt juhrõ, rõkahndis näntkõks un 
kihtis: minnõn um ama wahlda antõd touwõs un mä pählõ.

19. Sie perahst tegid un opahtigid an;mõ rouftõ utt rischti- 
gid neidi sie isa un sie ptwga un sie püwa jeng nimmõ,

20. Un opätigid näntõn pidahm tükkisch, mis ma tädõn um 
(tvuob) pand. Un man, mina um (wuvb) täd juhrsõ jega pähwa 
ihlma lopahndõkst sänist.

Wigahd.
L.-p. 1 Str. 3 Dahtoidst l. Dätoidft.

— 2 — 7 sahb l. säb.
— 4 — 20 mingis l. mingis.
— 5 — 33 lasköm l. laskõm.
— 8 — 3 sahdöb I. sädõb.
— 8 — 15 lapstkõks l. lapstkõkd.
— 13 — 16 uskõks l. uskõks.










